
                               სატელევიზიო მონიტორინგი 
	
                      სამშაბათის, 5 ივნისის მთავარი მოვლენები:
პრემიერ მინისტრმა დიდი ბრიტანეთის პრემიერ მინისტრის სპეცწარმომადგენელი მიიღო	3
პრემიერ მინისტრმა ასო-ების მოთხოვნას თეა წულუკიანის გადაყენებასთან დაკავშირებით მიუღებელი უწოდა	3
ოპოზიციის ნაწილი მთავარი პროკურორის პოსტზე ანა დოლიძის კანდიდატურას ასახელებს	10
პრემიერ მინისტრი ვაკის პარკის აქციის მოთხოვნას არ გამოეხმაურა	11
17-კაციან საპარლამენტო კომისიაში უმრავლესობა ოპოზიციას ექნება. სერგი კაპანაძე უკვე იმუქრება	12
მურთაზ ზოდელავას ბრალდებების მთავარი ადრესატი ბიძინა ივანიშვილი იყო, ელისო კილაძისა - დიმიტრი ქუმსიშვილი	15
დავით უსუფაშვილი იუსტიციის საბჭოს ახალი შემადგენლობის არჩევას და პროპორციული არჩევნების დაუყოვნებლივ შემოღებას ითხოვს	17
მეტროს მემანქანეთა გაფიცვა გრძელდება	18
„დამოუკიდებლობის ტესტი საქართველოს საპატრიარქოსთვის“ („კურიერი“)	22
დასკვნა ტატუნაშვილის საქმეზე - გარდაცვლილს 100-ზე მეტი ჭრილობა აქვს მიყენებული	24
სააკაშვილი ბიძინა ივანიშვილს რუსეთთან გარიგებაში ადანაშაულებს	27
რუსმა სამხედროებმა სასულიერო პირი გაიტაცეს	29
„თერგი1"-ის ბაზრობის ადმინისტრაციამ მოვაჭრეებს ტერიტორია ჩაუკეტა	30
საქალაქო სასამართლოში მთავარმა მოწმემ ჩატაევის საქართველოში შემოსვლაზე ისაუბრა	30
კახა კახიშვილი ბრიუსელში ევროკავშირის სპეცწარმომადგენელს შეხვდა	32
კვლავ გაურკვეველია, როდის გამოცხადდება სასკოლო სახელმძღვანელოების კონკურსში გამარჯვებული ავტორები და გამომცემლები	33
„ძიუდოს ფედერაციის აღმასკომიტეტის სხდომა სრულ კონსპირაციაში ჩატარდა“ („კურიერი“)	35
მარგველაშვილმა პრეზიდენტის სასახლეში ქართველ სუმოისტ ლევან გორგაძეს უმასპინძლა	38
ოლიმპიურ კომიტეტში აღმასრულებელი სხდომა გაიმართა	39
საქართველოში ტურისტების რაოდენობა 16%-ით გაიზარდა	39
კვლავ „ხალხის ხმა“ „არჩევანში“ (რ2)	40
„პირისპირ“ („იმედი“)	41



[bookmark: _Toc516032181]პრემიერ მინისტრმა დიდი ბრიტანეთის პრემიერ მინისტრის სპეცწარმომადგენელი მიიღო

საქართველოს საინვესტიციო პოტენციალი, მიმდინარე და დაგეგმილი რეფორმები და ორ ქვეყანას შორის სავაჭრო-ეკონომიკური ურთიერთობების გაღრმავების პერსპექტივები განიხილეს საქართველოს პრემიერმა და დიდი ბრიტანეთის პრემიერ მინისტრის სპეციალურმა წარმომადგენელმა. მარკ პრიტჩარდი საქართველოში გაერთიანებული სამეფოს სავაჭრო დელეგაციის მისიის წევრებთან ერთად იმყოფება.
მარკ პრიტჩარდი: ცხადია, რომ „ქართული ოცნების“ მთავრობის 4-პუნქტიანი გეგმა სრულ თანხვედრაშია გაერთიანებული სამეფოს ვაჭრობისა და ინვესტიციების გეგმებში საქართველოსთან დაკავშირებით, რაც ძალიან სასიხარულოა. საქართველოში არსებობს უზარმაზარი შესაძლებლობები. სახეზეა ბიზნესის წარმოებისთვის ხელსაყრელი გარემო. მე ძალიან მახარებს აქ, თქვენს ულამაზეს ქვეყანაში მეტი სავაჭრო და საინვესტიციო საქმიანობის წარმართვის პერსპექტივა.

„კურიერი“: იუსტიციის მინისტრი ახალი მთავარი  პროკურორის შერჩევას  ისევ პოლიტიკური გემოვნების კრიტერიუმით იწყებს. თეა წულუკიანმა პროცესში არ მიიწვია არასამთავრობო ორგანიზაციების და უმაღლესი  სასწავლებლების ნაწილი, ვინც მისთვის პოლიტიკურად მიუღებელია. მაგალითად, პროკურორის შერჩევაში მონაწილეობას ვერ მიიღებს  თავისუფალი უნივერსიტეტი და  საზოგადოებრივ საქმეთა ინსტიტუტი, რომლებსაც ქვეყანაში ყველაზე ძლიერი სიმართლის სკოლა აქვთ.“
არასამთავრობო ორგანიზაციები თეა წულუკიანის გადადგომას მოითხოვენ და აცხადებენ, რომ ახალი მთავარი პროკურორი ძველმა იუსტიციის მინისტრმა აღარ უნდა შეარჩიოს. 
ეკა გიგაური: მივმართავთ საქართველოს მთავრობას, გადააყენოს იუსტიციის მინისტრი თეა წულუკიანი, იმიტომ, რომ წლების განმავლობაში მან ვერ გაართვა თავი ამ მნიშვნელოვან მისიას, რასაც მართლმსაჯულების სექტორში რეფორმა ჰქვია. ჩვენ ვფიქრობთ, რომ ამ პირობების გათვალისწინებით არ არის სწორი, თუკი ჩვენ ჩავერთვებით კონსულტაციაში მასთან იმ პროცესში, რასაც მთავარი პროკურორის არჩევა ჰქვია. ჩვენ ვფიქრობთ, რომ ამ შემთხვევაში ეს ადამიანი არ იქნება მიმართული იმისკენ, რომ მართლაც დამოუკიდებელი, მიუკერძოებელი და ღირსეული მთავარი პროკურორი აარჩიოს, ამიტომ ჩვენ მას მაგიდასთან არ დავუსხდებით. 
სულხან სალაძე: იუსტიციის მოქმედი  მინისტრის პირობებში მონაწილეობა, კონსულტაციებში ჩართვა ჩვენთვის არის ყოვლად მიუღებელი.  როდესაც ბატონი პრემიერი საუბრობდა  გასული კვირის მოვლენების ფონზე, რომ  ის მზად არის, უზრუნველყოს პროცესის ღიაობა,  ფართო ჩართულობა, ჩვენი მხრიდან  ამ პროცესის მისაღებად არის ასეთი პრობა, რომ ჩვენ მზად ვართ, ამ პროცესში მივიღოთ მონაწილება ერთი პირობით - თუ ეს პროცესი  იქნება წარმართული და ხელმძღვანელობას განახორციელებს არა მოქმედი იუსტიციის მინისტრი, არამედ სხვა კონკრეტული პიროვნება, რომელიც დაიკავებს ამ პოზიციას. 
ქეთი ხუციშვილი: მათ უნდა ესმოდეთ თავიანთი პასუხისმგებლობა და პასუხისმგებლობა იმ მინისტრისა, რომლის გამოც ფაქტიურად ყველა რეფორმა, რომელიც დაიწყო მართლმსაჯულების სფეროში, ასევე ბევრ სხვა სფეროში, იქნება ეს ნარკოპოლიტიკის რეფორმა, დამოუკიდებელი საგამოძიებო კომისიის შექმნა,  ყველა ეს რეფორმა ან შეფერხდა, ან გადავადდა ან საერთოდ ჩავარდა. რა  თქმა უნდა, ერთი ადამიანისთვის ყველაფრის დაბრალება ძნელია, მაგრამ სამწუხაროდ,  ერთ-ერთი მთავარი მონაწილე ამ პროცესებისა და ერთ-ერთი შემაფერხებელი ამ პროცესების  იყო ქალბატონი თეა. 
გიორგი მშვენიერაძე: თუკი ხელისუფლებას, პრემიერ მინისტრს სწორად ესმის კრიზისის წარმოშობის საფუძვლები, მან სწორედ საფუძვლების შეცვლით უნდა დაიწყოს და ეს შეცვლა გულისხმობს მათ შორის იმ პოლიტიკური თანამდებობის პირების პასუხისმგებლობის საკითხის დაყენებას, რომლებსაც უნდა გაეტარებინათ ეს რეფორმები. ეს ნიშნავს, რომ მან უნდა გაუშვას იუსტიციის მინისტრი, მოიყვანოს ახალი მინისტრი, რომელსაც ექნება კონკრეტული ხედვა სისტემის რეფორმირების და ამის შემდგომ ჩვენ რა თქმა უნდა, მზად ვიქნებით, ჩავერთოთ პროცესში და მივიღოთ მონაწილეობა. სხვა შემთხვევაში აზრს ვერ ვხედავთ, დავსხდეთ მოლაპარაკებებზე მთავარი პროკურორის შერჩევის პროცესში მინისტრთან, რომელიც შოთაძის წასვლას მისტირის და მიაჩნია, რომ ეს არის არასწორი ნაბიჯი.
მიხეილ ბენიძე: ბოლო დღეების განმავლობაში პირველად არ არის, როდესაც ვხედავთ, რომ იუსტიციის მინისტრი არ არის ადექვატური იმ მოვლენების, რაც ქვეყანაში ვითარდება. მათ შორის, ჩვენ ვნახეთ, რომ  იმ ფონზე, როდესაც  პრაქტიკულად საზოგადოების სრული კონსენსუსი არსებობდა  და  არსებობს პროკურატურის  მიმართ უნდობლობაზე და  კონკრეტულად მთავარი პროკურორის მიმართ უნდობლობაზე და გადადგა ეს ადამიანი, ქალბატონი თეა წულუკიანი კვლავაც  მადლობას უხდიდა მას გაწეული საქმიანობისთვის და ის ვერ აფასებდა ადექვატურად იმ გამოწვევებს, რა  გამოწვევებიც არსებობს სწორედ პროკურატურასთან და მთლიანად მართლმსაჯულების სისტემასთან მიმართებით.
სოფო ვერძეული: შექმნილი პოლიტიკური კრიზისის მიუხედავად, როგორც ჩანს, მაინც იუსტიციის სამინისტრო არ გეგმავს  და არ აპირებს, რომ იყოს ინკლუზიური და ღია ყველა იმ ჯგუფისთვის, რომლის მონაწილეობაც სამართლიანი  და მნიშვნელოვანი იქნებოდა ამ  პროცესში. ეს კიდევ ერთხელ  მიანიშნებს იმაზე, რომ სამინისტროს ამჟამინდელი ხელმძღვანელობის პირობებში საზოგადოებას არ აქვს მოლოდინი, რომ ეს  პროცესი იქნება სამართლიანი, ობიექტური და ღია. 
გიორგი მშვენიერაძე: იუსტიციის სამინისტროს აქვს ხედვა, რომ მათთვის, მათი პოლიტიკური გემოვნებისთვის მიუღებელი ესა თუ ის უმაღლესი სასწავლებელი, რომელიც შეიძლება, დაკავშირებული ყოფილიყო ყოფილი ან მოქმედი ხელისუფლების პირებთან, არ მოხვდეს ამ სიაში. საუბარია „თავისუფალ უნივერსიტეტზე“, „ჯიპა“-ზე და ამით ერთგვაერად გამოხატროს  მინისტრის პირადი პოზიცია და დამოკიდებულება ამ ადამიანიებისადმი. ანალოგიურად შეგვიძლია, ვთქვათ არასამთავრობო ორგანიზაციებზე.
გიორგი კლდიაშვილი: ჩვენი ორგანიზაცია ვერ ვნახე  ჩამონათვალში, რაც გარკვეულწილად გამიკვირდა, მაგრამ კიდევ ერთხელ აღვნიშნავ, რომ მიუხედავად იმისა, რომ ორგანიზაცია ყოფილიყო მოწვეული, ჩვენ ამ პროცესში მაინც არ ჩავერთვებოდით. 
ალეკო ცქიტიშვილი: ათასი ორგანიზაციაა საქართველოში და ალაბათ რომელიმე დათანხმდება ამ პროცესში მონაწილეობას და შემდეგ იტყვიან, აი, არასამათავრობო ორგანიზაციები მონაწილეობდა ამ პროცესში და  ეს იყო შეთანხმებული თითქოს  არასამათავრობო სექტორთან.“
პროცესს „პოლიტიკოსებიც“ შეუერთდნენ - 
თინა ბოკუჩავა: რაც შეეხება იმას, შეძლებს თუ არა ივანიშვილი, რომ ის გაწიროს, მისთვის წულუკიანის გაწირვა უფრო რთული იქნება, ვიდრე შოთაძის, იმიტომ რომ ის არ არის რიგითი პაიკი ივანიშვილის რეჟიმში. ის ძალიან მნიშვნელოვანი ფიგურაა, იმიტომ რომ მათ შორის ივანიშვილს „ულაგებს" არჩევნებს და სწორედ თეა წულუკიანის მიერ აწყობილი საარჩევნო სიებით იგებს ივანიშვილი არჩევნებს, ასე რომ ივანიშვილს ის ძალიან სჭირდება, მაგრამ მაღალი საზოგადოებრივი ზეწოლის ფონზე შეიძლება ივანიშვილმა ისიც კი გაწიროს, რადგან საბოლოო ჯამში ივანიშვილისთვის მთავარია საკუთარი თავის გადარჩენა.
ჭიაბერაშვილი: ამ ვითარებაშიც ქალბატონმა წულუკიანმა განსაკუთრებულად გამოიჩინა თავი, როდესაც მან დაიცვა აწ უკვე ყოფილი მთავარი პროკურორი შოთაძე, როდესაც მან გაამხნევა პროკურორები, რომლებიც პირდაპირ მონაწილეობდნენ ხორავას ქუჩის მკვლელობის გამოძიების საქმის არევ-დარევაში და მტკიცებულებების განადგურებაში, ამიტომ ეს ადამიანი დაუყოვნებლივ სახლში უნდა წავიდეს. სწორედ ამიტომაცაა საჭირო, ქვეყანას ჰყავდეს ისეთი მთავარი პროკურორი, რომელიც თავისუფალი იქნება მთავრობის, „ქართული ოცნების“ ზეგავლენისგან.
რომან გოცირიძე: ლომის წილი ამ უსამართლობასა და ძალადობაში მიუძღვის იუსტიციის მინისტრს და სავსებით სამართლიანია მოთხოვნა არასამთავრობო სექტორის, რომ იგი გადადგეს.
ზურა ჯაფარიძე: სასამართლოში და პროკურატურაში რა ვითარებაც არის შექმნილი, გასაგებია, რომ ეს არავის არ მოსწონს, ეს არის მნიშვნელოვანწილად ამ ადამიანის დამსახურება. არა მხოლოდ მისი. გასაგებია, რომ იქ სერიოზული პრობლემებია წლების განმავლობაში დაგროვებული, მაგრამ ეს ადამიანი იყო პასუხისმგებელი იქ რეფორმების გატარებაზე და ამ რეფორმების შედეგად მივიღეთ ის, რაც მივიღეთ. შესაბამისად, ამ ადამიანის ყოფნა ამ თანამდებობაზე არის მიუღებელი.
თამარ კორძაია: ის ხელმძღვანელობს საპროკურორო საბჭოს, ის განსაზღვრავს პოლიტიკას პროკურატურის საქმიანობის და უკვე მეოთხეჯერ დადასტურდა, რომ პროკურატურა არ არის თავისუფალი. ის არის პოლიტიკურად მოტივირებული და ამის სათავეში დგას თეა წულუკიანი, ამიტომ მან უნდა აიღოს პასუხისმგებლობა პროკურატურაში მიმდინარე პროცესებთან დაკავშირებით და იმ უტიფარ განცხადებებზე, რასაც ის მოქალაქეებთან მიმართებით აკეთებს.“
ამ დებატების პარალელურად იუსტიციის სამინისტრომ გაავრცელა ოფიციალური განცხადება, თუ როგორ მიმდინარეობს მთავარი პროკურორის კანდიდატურის შერჩევის პროცესი.
ნინო ლომჯარია: ხელისუფლებას დღეს არ აქვს იმის ფუფუნება, რომ რაიმე კითხვა დატოვოს ამ პროცესთან დაკავშირებით. დღეს საჭიროა, რომ იყოს სრული ნდობა ამ პროცესის მიმართ, მაქსიმალური ჩართულობა, გამჭვირვალობა და გენერალური პროკურორი უნდა იყოს შერჩეული ისეთი, რომელიც საზოგადოებისთვის იქნება მისაღები და აღქმული, როგორც დამოუკიდებელი კანდიდატი. ხელისუფლებამ უნდა გადადგას ყველა ნაბიჯი, რომ ის ორგანიზაციები, რომლებიც ამ საკითხებზე წლებია, მუშაობენ, სისტემურ პრობლემებზე საუბრობენ, მათი მხრიდან და ყველას მხრიდან მოიპოვოს ნდობა. 
პაატა შავაძე: სამართლიანობის აღდგენა და დამკვიდრება იქნება ლაიტმოტივი არჩევის შემთხვევაში ჩემი მოღვაწეობისა. არავითარ შემთხვევაში არცერთი ადამიანი არ იქნება ჩემი არჩევის შემთხვევაში უკანონოდ დაკავებული, ბრალდებული და არც ერთი საქმე, რომელსაც ექნება საზოგადოების მხრიდან კითხვის ნიშანი და რომელიც არ იქნება სათანადოდ მომზადებული სასამართლოში განსახილველად, არ იქნება წარგზავნილი მართლმსაჯულების ორგანოზი.
პრემიერმა საპასუხო მიმართვა ფეისბუქით გაავრცელა -
გიორგი კვირიკაშვილი: მიუღებელია, რომ არასამთავრობოების ნაწილი ულტიმატუმის ენით გვესაუბრება და ცდილობს, ბოიკოტის გამოცხადებით ეჭვქვეშ დააყენოს პროცესის ლეგიტიმაცია. მათ განცხადებებში იკვეთება საკითხის პოლიტიკურ ჭრილში გადატანის მცდელობა, რაც ასევე სრულიად მიუღებელია. ამიტომ მოვუწოდებ მათ, ნუ გასცდებიან საკუთარი საქმიანობის მანდატს და თუ მათი მიზანი მართლაც პროცესის გამჭვირვალედ წარმართვაა, მეტი პასუხისმგებლობით მიუდგნენ თავიანთ გადაწყვეტილებებს. რაც შეეხება იუსტიციის მინისტრ თეა წულუკიანის გადაყენების მოთხოვნას, ეს არის სრულიად აბსურდული და გონივრულ საფუძველს მოკლებული მოთხოვნა.“
გიორგი კვირიკაშვილის ამ განცხადებას პროტესტი სოციალურ ქსელში მალევე მოჰყვა. ინტერნეტის მომხმარებლები მოუწოდებდნენ ერთმანეთს, „სიცილით“ გამოეხატათ დამოკიდებულება მთავრობის მეთაურის ამ განცხადების მიმართ. დღის ბოლოს პრემიერის საგანგებო განცხადებას სიცილის ნიშანი ბევრად მეტი ჰქონდა, ვიდრე მოწონება. ეს კამპანია ინტერნეტში ამ დრომდე გრძელდება.
გია ვოლსკი: პროკურატურის მიმართ მისი განცხადება არანაირად არ განაპირობებს იმას, რომ არასამთავრობო ორგანიზაციები პირდაპირ ჩაერთონ პოლიტიკურ პროცესში და გარკვეული პოლიტიკური პლატფორმა დაიკავონ, რაც არაერთხელ არის შემჩნეული არასამთავრობო ორგანიზაციების მხრიდან. ვფიქრობ, რომ არაკორექტულები, არაეთიკურები არიან და პროფესიულ ვალდებულებებსაც სერიოზულად არღვევენ ასეთი განცხადებებით.
დავით მათიკაშვილი: მე არ ვფიქრობ, რომ ეს იყოს სერიოზული წინადადება. მე მგონია, რომ ფოკუსირება უნდა მოხდეს პრობლემის მოგვარებაზე და უნდა გავცდეთ ზოგ შემთხვევაში პოლიტიკურ, ხოლო ზოგ შემთხვევაში - სხვა სახის ამბიციებსა და ინტერესებს. 
დავით უსუფაშვილი: პოლიტიკურად პასუხისმგებელი პირი პროკურატურის სისტემაზე, უფრო მეტად ვიდრე სასამართლოს სისტემაზე, არის იუსტიციის მინისტრი, ამიტომ როდესაც ხელისუფლება იღებდა პროკურორის გადაადგილების თუ გადადგომის პოლიტიკურ გადაწყვეტილებას, მე ცოტა არ იყოს, გამიკვირდა. ამიტომ ამ მიმართულებით თუ გადაიდგმება ნაბიჯები, ეს მხოლოდ გაამყარებს გარკვეულ ნდობას იმისა, რომ ხელისუფლება აპირებს სწორი მიმართულებით ნაბიჯების გადადგმას.

სამი „პარტიის“ ერთობლივი გადაწყვეტილების შესახებ განცხადება კახა კუკავამ გააკეთა. „თავისუფალი საქართველოს“ თავმდომარე ხელისუფლებას იუსტიციის უმაღლესი საბჭოს გადაყენებისკენ მოუწოდებს, რაც „ახალი პროკურორის სამართლიანად შერჩევას და პოლიტიკური კრიზისიდან გამოსავალს უზრუნველყოფს“. 
კუკავა: შერჩევა არ უნდა მოხდეს ხელისუფლების მიერ. ხელისუფლება, რომელმაც ერთხელ ბოტასების ქურდი დანიშნა მთავარ პროკურორად და მეორეჯერ - ირაკლი შოთაძე, უნდა ჩამოშორდეს ამ პროცესს. ჩვენ, ოთხი პარტია - „თავისუფალი საქართველო“, „თავისუფლება“, „ტრადიციონალისტები“ და „ქრისტიან-დემოკრატები“ ვთავაზობთ ხელისუფლებას ანა დოლიძის კანდიდატურას. სხვა კანდიდატებს ვთხოვ, რომ თავად მოიხსნან საკუთარი კანდიდატურა, რომელთა კონფორმიზმიც საზოგადოებისთვის კარგად არის ცნობილი.

ვაკის პარკის აქციის ერთ-ერთი მთავარი მოთხოვნა - პრემიერ მინისტრთან შეხვედრა - არ შესრულდა. მთავრობის ადმინისტრაციიდან სტუდენტების და საზოგადოებრიობის წარმომადგენლების მოთხოვნას არავინ გამოეხმაურა. 
აქციის მონაწილეებმა ასევე მოითხოვეს საზოგადოებრივი კომისიის შექმნა, ხორავას ქუჩაზე მომხდარი და სხვა მკვლელობების ობიექტური გამოძიება და ქვეყანაში დესტაბილიზაციის არდაშვება. 
ვაკის აქციის ორგანიზატორები საზოგადოებრივ საბჭოს ქმნიან. მათი თქმით, საბჭო გახმაურებული საქმეების გამოძიების პროცესში სახელმწიფო სტრუქტურებს მონიტორინგს გაუწევს. აქციის მონაწილების თქმით, მათ მიერ შექმნილი ჯგუფი ასევე დააკვირდება, როგორ მოაგვარებს სახელმწიფო მეტროს გაფიცული მემანქანებისა და სხვა პრობლემებს. მათი განცხადებით, საზოგადოებრივი საბჭო სტუდენტებისაგან და საზოგადოების  ნდობით აღჭურვილი პირებისგან დაკომპლექტდება. როგორც ვაკის აქციის მონაწილეები ამბობენ,  მომავალში მათი მხრიდან აქციების  გამართვა  მონიტორინგის შედეგებზე იქნება დამოკიდებული. 
რევაზ ქარჩხაძე (სტუდენტი): ძალიან საწყენი და მიუღებელი იყო, რომ პრემიერი არ გამოგვეხმაურა. ჩვენ გავაგრძელებთ სტრატეგიულ მუშაობას იმისათვის, რომ ავამუშავოთ ყველა ის ბერკეტი, რაც გააჩნია მოქალაქეს. ჩვენ გვინდა, რომ ეს ტრაგედია გამოვიყენოთ იმისთვის, რომ დავიწყოთ მკაცრი საზოგადოებრივი ქმედებები, რითაც აღჭურვილი არის მოქალაქე. მას შეუძლია, საკმაოდ მკაცრი იყოს იმათ მიმართ, ვისაც თვითონ აძლევს ხმას და ანდობს ყველაზე ძვირფასს, რაც გააჩნია - თავის ხმას, თავის არჩევანს.
ირინა ფაღავა: ვქმნით საზოგადოებრივ საბჭოს, რომელიც მონიტორინგს გაუწევს სახელმწიფო ორგანოების მოქმედებებს. ჩვენ გადავდივართ აქიცებიდან სამუშაო რეჟიმზე და ეს პროცესი სრულად იქნება გამიჯნული პოლიტიკური ზეგავლენისგან. მოვითხოვთ, სახელმიწფომ რეგულარულად მოგვაწოდოს ინფორმაცია გადადგმული ნაბიჯების შესახებ.“  
დეკანოზი შიო მენაბდე, რომლის შვილიც ხორავას ქუცაზე მკვლელობის საქმის ერთ-ერთი მოწმეა, სოც ქსელში განცხადებას ავრცელებს. დეკანოზის თქმით, მისი შვილი ტრაგედიის პირველივე დღიდან თანამშრომლობს გამოძიებასთან და თუ ობიექტური გამოძიებით ხორავას ქუჩაზე მოხმდარში მისი ბრალეულობა დადასტურდება, მან პასუხი აუცილებალდ  უნდა აგოს. დეკანოზი გავრცელებულ ინფორმაციასაც გამოეხმაურა, რომ თითქოს საკუთარი შვილის საქმისგან განრიდებას ცდილობს და განაცხადა, რომ მსგავს ფაქტს ადგილი არ ჰქონია. შიო მენაბდე მიმართავს ყველას, თავი შეიკავონ გადაუმოწმებელი ინფორმაციის გავრცელებისგან, რომელიც შესაძლოა, ახალგაზრდებს შორის ახალი დაპირისპირების მიზეზი გახდეს.  

[bookmark: _Toc516032185]17-კაციან საპარლამენტო კომისიაში უმრავლესობა ოპოზიციას ექნება. სერგი კაპანაძე უკვე იმუქრება

კომისიის შემადგენლობას ქუთაისში დღეს დაამტკიცებენ. 9 წევრი ეყოლება „ევროპულ საქართველოს“, ორი - „პატრიოტთა ალიანსს“, ერთი კი დამოუკიდებელი დეპუტატი - სალომე ზურაბიშვილი იქნება. ნაცმოძრაობა კომისიის მუშაობაში მონაწილეობას არ მიიღებს. კომისიაში იმუშავებენ ოთარ კახიძე, ელენე ხოშტარია, ირაკლი აბესაძე, სერგო რატიანი, ხათუნა გოგორიშვილი, მამუკა ჩიქოვანი, გიგა ბოკერია და ირმა ნადირაშვილი. „პატრიოტებიდან“ - ადა მარშანია და გელა მიქაძე. „მოამბისთვის“ ცნობილი გახდა, რომ რომ უმრავლესობიდან 17-წევრიან კომისიაში ექვსი ადამიანი იმუშავებს - ანრი ოხანაშვილი, დიმიტრი ცქიტიშვილი, მამუკა მდინარაძე, ეკა ბესელია, სოფო კილაძე და არჩილ თალაკვაძე.  
სერგი კაპანაძე: ჩვენ დავიბარებთ აბსოლუტურად ყველა ადამიანს, ვისაც რაიმე შემხებლობა აქვს ამ საქმესთან, დაწყებული იმ ცნობადი სახელებით თუ გვარებით, რომლებიც გაჟღერდა ამ ბოლო პერიოდში. ეს არის მთავარი ყოფილი პროკურორი შოთაძე, რა თქმა უნდა მირზა სუბელიანი, ასევე ოჯახის წევრები, როგორც გარდაცვლილების, ისევე ჩამდენების ან ეჭვმიტანილების. მოკლედ, ყველა ის ადამიანი, ვინც კავშირში იყო ამ საქმესთან, ჩვენს მიერ იქნება გამოკითხული და ჩვენთვის ძალიან მნიშვნელოვანია, გავარკვიოთ, რატომ მივედით ამ შედეგამდე, ანუ რა  მოხდა პროკურატურაში. 
პოლიტიკური პასუხისმგებლობა მგონია, რომ წულუკიანსაც ეკისრება. ჩვენი ამოცანა ამ კომისიის ფარგლებში არ არის არავისთან ლოლიავი და არც არავისთან კოჭის გაგორება, არავითარ შემთხვევაში. ვინც არის კავშირში, ყველა აბსოლუტურად კეთილს ინებებს და მოვა. აქვე მინდა ეს შესაძლებლობა გამოვიყენო და მოვუწოდო მთავარ პროკურორს, იუსტიციის მინისტრსაც, რომ თუ ვინმეს აქვს ილუზია, რომ ან არ ითანამშრომლებს ან მასალას არ მიაწვდის ან რაღაცა ტიპის ობსტრუქციას მოახდენს, ვურჩევ, რომ კარგად დაფიქრდეს.
დავით მათიკაშვილი: კომისიას გააჩნია სრული უფლებამოსილება, გამოკითხოს აბსოლუტურად ყველა თანამდებობის პირი, ვისაც კი მიიჩნევს ადექვატურად და რელევანტურად საქმესთან მიმართებაში. დროებითი საგამოძიებო კომისიის სხდომები ჩატარდება რეგლამენტის სრული დაცვით. იქ, სადაც რეგლამენტი მოითხოვს დახურვას სხდომის, თუკი ამისი აუცილებლობა იქნება, თუნდაც ამ საქმეში არასრულწლოვანთა მონაწილეობის გამო, შესაძლებელია, სხვა მიზეზიც არსებობდეს, რომელიც ლეგიტიმურს გახდის სხდომის საჯაროობის შეზღუდვას, რა თქმა უნდა ასეთი გადაწყვეტილება იქნება მიღებული, მაგრამ თუკი ასეთი საჭიროება არ არის, პირიქით, მე მხარს ვუჭერ საჯაროობას, ტრანსპარენტულობას, რომ დაინახოს საზოგადოებამ, რომ რეალურად პარლამენტის საგამოძიებო კომისია ბოლომდე ასრულებს მასზე დაკისრებულ მოვალეობას.
გია ვოლსკი: ყველას ინტერესი იქნება  მაღალჩინოსნური შეკითხვები, პასუხები, ცოტა  სკანდალურობა, მაგრამ მე ველოდები, რომ კომპლექსური  იქნება შეფასება, დაწყებული საგანმანათლებო სისტემიდან, დამთავრებული  საგამოძიებოთი.  სია გაცილებით უფრო  ვრცელი იქნება დაბარებული ხალხის და მე ვფიქრობ,  საზოგადოებას  სიწყნარე მართებს და დაველოდოთ სიმართლეს. 
სალომე ზურაბიშვილი:  დამოუკიდებელი დეპუტატი არის ვალდებული, საზოგადოებრივ ინტერესს უპასუხოს და  მე ამ კომისიაში ვიქნები სწორედ  საზოგადოების ერთგვარი წარმომადგენელი. ვიცით, რომ ეხლა მთავარი პრობლემა  არის პროკურატურა  და რამდენად ის თავის საქმიანობას აწარმოებს ბოლომდე. 
რომან გოცირიძე: კომისია უნდათ, რაღაც ისტორიულ მოვლენად წარმოაჩინონ. არადა ავიწყდებათ, რომ 22-ჯერ იყო კომისია მოთხოვნილი და ყოველთვის ჩააგდო უმრავლესობამ და ახლა უნდათ, საზოგადოების თვალში წარმოაჩინონ, თითქოსდა პარლამენტში რაღაც გმირობა ხდება. იმ ვითარებაში, რაც ხდება დღეს საქართველოში, დაწყებული პროკურორის გადაყენებით და დამთავრებული არასამთავრობოების პროტესტით წულუკიანთან დაკავშირებით, კომისიის შექმნა დღეს არ არის ნომერ პირველი თემა. ჩვენ არ ვღებულობთ მონაწილეობას კომისიის მუშაობაში, წარმატებას ვუსურვებ1თ იმათ, ვინც მონაწილეობს. ეს არის სამთვიანი პროცესი, სამი თვის შემდეგ დაიწყება პრეზიდენტის არჩევნები და ისე დაავიწყდებათ ეს კომისია, როგორც არ ახსოვთ შარშანდელი თოვლი.
ჟურნალისტი: 17 კაციან კომისიას ხვალ სხდომაზე  დაამტკიცებენ ქუთაისში. ცნობილია, რომ  უმრავლესობა ამ საგამმოძიებო კომისიაში აქვს ოპოზიციას, მათ შორის 9 წევრი არის ევროპული საქართველოსი. ამათგან ერთ-ერთი სერგი კაპანაძე, პარლამენტის ვიცე-სპიკერი გახლავთ ამ საგამოძიებო კომისიის თავმჯდოამრე.  გარდა ამისა, 17 კაცში 2  პატრიოტთა ალიანსს ექნება, ერთი კი დამოუკიდებელ დეპუტატს, სალომე  ზურაბიშვილს. შესაბამისად,  ამ გათვლებით 5 წევრი რცება  ქართულ ოცნებას და ყვეალ წევრი, ვისაც ჩვენ დღეს ვესაუბრეთ, ამბობს, რომ  ამ კომისიის დასკვნა მათი აზრით, გასცემს ყველა იმ კითხვას პასუხს, რომელიც საზოგადოებაში არის და იქნება რეალური მექანიზმი საზოგადოებრივ  წნეხისა  ხელისუფლებაზე, იმისთვის, რომ  ეს გამოძიება ბოლომდე მივიდეს და დაისაჯოს ყვეალ დამნაშავე.

ნაცმოძრაობის სამეგრელოს ორგანიზაციის მეთაურმა მურთაზ ზოდელავამ პარტიის ცენტრალურ ოფისში ბრიფინგი გამართა. ზოდელავას თქმით,  დავით სარალიძის საქმე პირდაპირ დაკავშირებულია ციხიდან მერაბიშვილის გაყვანის საქმესთან და ამ საქმეს ჰყავს წვრილმანი ფიგურანტები, როგორებიც არიან მირზა სუბელიანი და  დიმიტრი დარბაისელი, თუმცა მათთან ერთად საქმეში ფიგურირებენ ირაკლი ღარიბაშვილი და ბიძინა ივანიშვილიც. შესაბამისად, ხელისუფლების ინტერესში არ არის, რომ  ამ  საქმეს ფარდა აეხადოს
ზოდელავა: ყველას ამათ შეუძლიათ, ამხილონ კონკრეტულ დანაშაულში მთავარი ფიგურა და მთავარი მონაწილე ამ დანაშაულებრივი სქემის - ბიძინა ივანიშვილი, ადამიანი, რომელიც არის რეალური ძალაუფლების მქონე და ყველაზე გავლენიანი ადამიანი სახელმწიფოში და ადამიანი, რომელიც აკონტროლებს მთელ სახელმწიფო სისტემას. ხელშეუხებლობა მირზა სუბელიანის ნიშნავს ხელშეუხებლობას სოზარ სუბარის, ოთარ ფარცხალაძის, ირაკლი ღარიბაშვილის და რაც მთავარია, ბიძინა ივანიშვილის.“
ელისო კილაძემ კი დიმიტრი ქუმსიშვილს სამხარაულის ბიუროს დასკვნის გაყალბება დააბრალა -
კილაძე: ხორავას ქუჩის ტრაგედიის საქმეში ჩნდება ლევან სამხარაულის ეროვნული ბიუროს დასკვნა, საიდანაც რეალურად დაიწყო მოზარდების მკვლელობის საქმის გაყალბება.  ეს ჩემი ინფორმაციით მოხდა სწორედ ქუმსიშვილის დავალებით და გოგა თვაურის უშუალო მონაწილეობით სამხარაულის ექსპერტიზის ბიუროში. ქუმსიშვილის ინტერესები ბუნებრივია იყო, რომ რაც შეიძლება ბევრი პრობლემა შექმნოდა ირაკლი შოთაძეს და ეს მოახერხა კიდეც, იმიტომ, რომ შოთაძე იყო იმ საგამოძიებო ჯგუფის ხელმძღვანელი, რომელიც მისი, კვირიკაშვილის და  ალავიძის კორუფციულ სქემებს იძიებს. ეს გახლავთ კორუფციული სქემები ინფრასტრუქტურის სამინისტროში, მათ შორის საგზაო დეპარტამენტში და ის პროექტები, რომელშიც მონაწილეობა ჰქონდა ქუმსიშვილს, როგორც ეკონომიკის მინისტრს და ზურაბ ალავიძეს, როგორც ინფრასტრუქტურის მინისტრს. დაახლოებით 1 მილიარდ ლარზეა საუბარი, რის ფარგლებშიც გამოძიება მიდის. ძალიან მნიშვნელოვანია, ახალი მთავარი პროკურორი მოახერხებს თუ არა, რომ ეს თითქმის გამოძიებული საქმეები ბოლომდე მიიყვანოს. მე მგონია, რომ წინ საკმაოდ სკანდალური ზაფხული გველის. არ გამოვრიცხავ, რომ პირდაპირ საპატიმრო ღონისძიება იყოს გამოყენებული პირველი ვიცე პრემიერის მიმართ.
დიმიტრი  ქუმსიშვილი: ადამიანს დააბრალო დაუბრალებელი,  მე არც კი წარმომიდგენია, რამდენად ბინძური  გონება უნდა გქნოდეს. რა თქმა  უნდა, არანაირი შეხება არ მაქვს, ვერ მექნება და არც არასდროს მქონია ამ ტრაგედიასთან. რა თქმა უნდა, ეს სიბინძურე, რომელიც ელისო კილაძემ დაწერა, არის უაღრესად  დიდი სიბინძურე, რომელსაც არანაირი ზღვარი არ აქვს. ფანტაზიის ზღვარი  არ აქვს ამ სიბინძურეს, რომელიც ელისო კილაძემ მე დამაბრალა.“
„კურიერმა“ ხაზი გაუსვა, რომ დ. ქუმსიშვილმა პასუხი არ გასცა კითხვას - არის თუ არა სამხარაულის ბიუროს ხელმძღვანელი მისი ახლობელი.

დავით უსუფაშვილი:  მთავარ პროკურორად აუცილებლად და სწრფად უნდა შეირჩეს ფართო საზოგადოებრივი ნდობის მქონე პროფესიონალი, რომელიც ამ კონკრეტულ საქმეს მოჰფენს ნათელს და  ცხადია, სხვა  საქმეებსაც. მეორე  - აუცილებელია საკანონმდებლო ჩარევის გზით იუსტიციის საბჭოს შემადგენლობის ხელახლა დაკომპლექტება მაღალი ნდობის მქონე ადამიანებით, რათა სასამართლო სისტემაში დაიწყოს სასიკეთო და სწორი რეფორმები. და ბოლოს, საზოგადოება დღეს სამართლიანად ითხოვს სისტემის დანგრევას. ჩვენ სინამდვილეში სისტემა უნდა შევცვალოთ. ხოლო პოლიტიკური სისტემის შესაცვლელად აუცილებელია სისტემათა სისტემის შეცვლა. კერძოდ, პროპორციული არჩევნების დაუყოვნებლივი შემოღება.
ჩვენი მოძრაობის მხარდაჭერა არ აქვს და ვერ ექნება „ოცნების“ ხელისუფლებას, რომელმაც 2014 წლიდან მოყოლებული უარი თქვა ყველა დაპირებაზე, წინამორბედი ხელისუფლების მიერ დატოვებული სისტემა პრაქტიკულად უცვლელად შეინარჩუნა და ქვეყანა პოლიტიკურ კრიზისში შეიყვანა. ჩვენი მხარდაჭერა არ აქვს და ვერ ექნება მანკიერი სახელისუფლებო სისტემის შემქმნელებს და დღეს უკვე ნებისმიერ ფასად რევანშის წყურვილით შეპყრობილ ყოფილ პრეზიდენტს და მის ორბიტაზე მყოფ პოლიტიკურ ძალებს.

შექმნილი კრიზისის გათვალისწინებით ქალაქის მთავრობის გადაწყვეტილებით საღამოს საათებში მუნიციპალური ავტობუსების 34 მარშრუტზე ინტერვალების შესამცირებლად დამატებითი რეისები შესრულდება. თბილისის ერთ-ერთი ყველაზე დატვირთული მუნიციპალური ტრანსპორტი კი ისევ პარალიზებულია. მეტროპოლიტენის მემანქანეები და დედაქალაქის მერია შეთანხმების მიღწევას ვერ ახერხებენ. თბილისის მთავრობა პირდაპირ ამბობს, რომ საათობრივი ანაზღაურების ზრდის საშუალება არ აქვს. გვიან ღამით კახა კალაძესთან გამართული და უშედეგოდ დასრულებული ორი შეხვედრის შემდეგ მდგომარეობა შემდეგია - გაფიცულები მზად არიან, მუშაობა განაახლონ, თუ 2019 წლიდან ანაზღაურების მატების წერილობით გარანტიას მიიღებენ, პროფკავშირი „ერთობა2013“ კი ხელფასების დაუყოვნებლივ მატებას მოითხოვს.  
ბესო გოგიჩაიშვილი: შედგა გაფიცვა და ორი დღეა, მეტროპოლიტენი პარალიზებულია და „ერთობა 2013“ რას დათანხმდეს? - გავხსნათ მოძრაობა იმ იმედით, რომ  2019-დან...  სასაცილოა, სრული სერიოზულობით ვიძახი.  2019-დან დაიწყება მოლაპარაკება?  და აქამდე  მოლაპარაკების დაწყება აუკრძალა ვინმემ, არ შეიძლებოდა თუ რა? ჩვენი მოთხოვნა არის ის, რომ ხელფასების მატება უნდა მოხდეს ეხლა. მოხდება ხელფასების მატება და გაიხსნება მეტროპოლიტენი.
ზაზა ბარბაქაძე (მემანქანე): ჩვენი პოზიცია არ არის არასდროს ის, რომ ახლავე, ამ წუთში მივიღოთ ხელფასის მატება, რამეთუ შევდივართ მდგომარეობაში. ხელმოწერილი საბუთი, დოკუმენტი ორივე მხრიდან უნდა შედგეს იმისთვის, რომ 2019 წლის იანვარში იყოს ის, რასაც ვითხოვთ. თუ ეს შეთანხმება  დღეს უახლოეს საათებში შედგა, აუცილებლად ხვალ მეტრო უკვე ამუშავდება დილიდან.
ირაკლი ხმალაძე: გამოსავალს ვხედავ იმაში, რომ შევასრულოთ ის ვალდებულებები, რაც გვაკისრია. ამ კონკრეტულ შემთხვევაში მხედველობაში მაქვს სასამართლოს მიერ მიღებული გადაწყვეტილება, რომელმაც დროებითი ღონისძიების სახით გაატარა გაფიცვის უფლების შეზღუდვა კონკრეტული ვადით, ეს არის სასამართლოს გადაწყვეტილების გამოტანამდე. გამოსავალი ხელფასის ზრდა არ არის იმიტომ, რომ ამის საშუალება ქალაქს არ გააჩნია. გამოსავალია, შევასრულოთ ჩვენი ვალდებულებები. რაც შეეხება ზარალს, რასაკვირველია, როდესაც პარალიზებული არის საზოგადოებრივი ტრანსპორტის მნიშვნელოვანი ნაწილი, გარკვეული ზარალი წარმოიქმნება, მაგრამ მოცემულ შემთხვევაში დღიური ზარალი ნამდვილად არ არის არც 300 ათასი ლარი, არც 600 ათასი ლარი. ის არის დაახლოებით 40-45 ათასი ლარი. ერთი მხრივ, არ შემოდის შემოსავალი, მეორეს მხრივ კი არ იხარჯება გარკვეული თანხები მეტროს ოპერირებისთვის.
უდუმაშვილი: უკვე მეორე დღეა, თბილისის მეტროსადგური მოქალაქეებისთვის დაკეტილია. თბილისში სატრანსპორტო კოლაფსია. ჩვენს თანაქალაქელებს საათობით უწევთ დგომა ავტობუსების გაჩერებაზე, რათა დანიშნულების ადგილზე მიაღწიონ. ეს იმიტომ ხდება, რომ თბილისის მერიამ ვერ გამონახა საერთო ენა მეტროპოლიტენის გაფიცულ თანამშრომლებთან. თავად ხომ მშვენივრად გადაადგილდებიან სახელმწიფო ავტომობილებით და საერთოდ არ აწუხებთ ბედი, რომელიც საათობით ელოდებიან ტრანსპორტს დედაქალაქში. ამ ორი დღის განმავლობაში თბილისმა ნახა 600 ათასი ლარის ზარალი. 300 ათასი ლარის ზარალი არის ყოველდღიურად მეტროს გაჩერების შედეგად. ეს თანხა იყო საკმარისი, რომ მეტროს გაფიცული თანამშრომლების მოთხოვნები დაკმაყოფილებულიყო ერთი წლის განმავლობაში. მათი ხელფასების ზრდისთვის საჭირო  იყო ბიუჯეტიდან  600 000 ლარი, ანუ ის 2 დღის ზარალი, რომელიც დედაქალაქმა მიიღო.  მივმართავ თბილისის მერს, დროულად მიიღოს კონკრეტული გადაწყვეტილებები, რადგან სრულიად კანონიერია ამ ხალხის მოთხოვნები. აღარ ვსაუბრობ უკვე იმ ბიუროკრატიულ  ხარჯებზე, რომელიც 40  მილიონით არის გაზრდილი  დედაქალაქში და ამ  თანხით არა მხოლოდ მეტროპოლიტენის თანამშრომლების ხელფასების, არამედ  მერიის დაქვემდებარებაში არსებული ყველა სამსახურის თანამშრომლების ხელფასების ზრდა იქნებოდა შესაძლებელი. დასხედით მოლაპარაკების მაგიდასთან, ვინაიდან თავად დღეს მეტროს გაფიცულმა თანამშრომლებმა კონკრეტული გზავნილები გააკეთეს, რომ  ისინი მზად არიან, გარკვეულ კომპრომისებზე წავიდნენ. მთავარია, კეთილი ნება იყოს ახლა გამოხატული თბილისის მერიისგან. მე მოვუწოდებ თბილისის მერს, დაუყოვნებლივ განაახლოს მოლაპარაკებები გაფიცულ თანამშრომლებთან, რადგან თბილისი ასეთ რეჟიმს დიდხანს ვერ გაუძლებს. კეთილი ინებეთ და დააბრუნეთ ქალაქი ცხოვრების ნორმალურ რეჟიმში.“
შალვა ნათელაშვილი: უშიშროების თანამშრომლებს ივანიშვილი თავისი ჯიბიდან ყოველთვე უხდის 15 ათას ლარს. აი ამ მემანქანეებს ყოველდღიურად ნახევარი მილიონი ადამიანი გადაჰყავთ უსაფრთხოდ თბილისის მიწისქვეშა მაგისტრალებზე და თუ ვინმეს ეკუთვნის ბიუჯეტიდან თუ ივანიშვილის პირადი ფონდებიდან ხელფასი ან წახალისება, ეს არის სწორედ ეს  ვაჟკაცი, თავდადებული კონტინგენტი.“
საკრებულოს ფრაქცია „ნაცმოძრაობის“ სხდომა ჩაიშალა - მათ მიერ დაბარებული ტრანსპორტის სამსახურის უფროსი სხდომაზე არ მივიდა. 
ირაკლი ნადირაძე: ბიუროკრატია მას შემდეგ, რაც „ქართული ოცნება“ მოვიდა ხელისუფლებაში, არის გაბერილი 40 მილონ ლარზე მეტით და თბილისი მერიას  აქვს შესაძლებლობა,  თუ შეამცირებს ამ ბიუროკრატიას, ხელფასები გაუზარდოს არა მეტროს ტექნიკურ  პერსონალს მხოლოდ, არამედ მეეზოვეებსაც,  გარე განათებაზე მომუშავე ადამიანებს, ბაღის  პედაგოგებსაც. სატრანსპორტო კომპანიის ფრაქციის სხდომაზე არმოსვლა ცალსახად ნიშნავს,რომ მათ არ გააჩნიათ პასუხები და ნიშნავს იმას, რომ მათ თქვეს არაერთი ტყუილი და ამ ტყუილს დავახვედრებდით ფრაქციის სხდომაზე. 
ლევან ხაბეიშვილი: როცა არის მეტრო გათიშული, 150 ათასიდან 175 ათას ლარამდე ზარალობს ბიუჯეტი, როცა ამ 120 ათასზე მეტ ადამიანს დედაქალაქის სატრანსპორტო სამსახური უფასოდ, სინამდვილეში კი ბიუჯეტიდან ეხმარება გადაადგილებაში, აქაც საუბარია დაახლოებით 150 000 ლარზე. მინიმუმ 300 ათას ლარს ზარალობს დედაქალაქის ბიუჯეტი, როცა მეტრო გათიშულია. ჯამში საჭიროა 700 ათასი ლარი, რომ მეტრო ჩაირთოს. ორ დღეში იმდენი ვიზარალეთ, რაც საკმარისი იყო ამ ადამიანებისთვის ერთი წლით ხელფასის მომატებისთვის.“
გაფიცულ მემანქანეებს სახალხო დამცველი შეხვდა. მეტროს თანამშრომლებს სოლიდარობა გამოუცხადეს არასამთავრობო ორგანიზაციების და პროფკავშირების წარმომადგენლებმაც. 
ნინო ლომჯარია: კომიკურია, როდესაც გაფიცვის უფლება დასაქმებულებს ეძლევათ არასამუშაო საათებში, იმიტომ რომ გაფიცვა თვითონ გულისხმობს სამუშაო საათებში და სამუშაო ვალდებულებების თავიდან არიდებას. გაფიცვის უფლება არის გარანტირებული და უზრუნველყოფილი. ორივე მხარემ, დამსაქმებელმა და დასაქმებულებმაც უნდა განაგრძონ მოლაპარაკებები.
ლინა ღვინიანიძე: ამ ადამიანებზეა დამოკიდებული მეტროპოლიტენის მუშაობა და არა ქალაქის მერზე. ამ ადამიანებმა დაამტკიცეს, რონ ნამდვილად მათზეა ქალაქის მუშაობა დამოკიდებული. მერიამ უნდა აღიაროს მისი პასუხისმგებლობა, მისი ბრალი იმაში, რომ პროცესები მივიდა აქამდე და უნდა გააკეთოს ყველაფერი, თან ძალიან სწრაფად. 

„კურიერი“ (21:00): ილია მეორის და ქართული ეკლესიის პოზიცია შესაძლოა გადამწყვეტი აღმოჩნდეს უკრაინის მართლმადიდებელი ეკლესიის ავტოკეფალიის აღიარების საქმეში. კიევის პატრიარქმა რამდენიმე თვის წინ მსოფლიო პატრიარქისგან ოფიციალურად მოითხოვა დამოუკიდებლობის აღიარება  და სწორედ ამ პერიოდში განსაკუთრებით გააქტიურდა რუსული ეკლესია, რომლის დაქვემდებარებაშიც იმყოფება უკრაინული ეკლესია. ოფიციალური განმარტებები ამ თემაზე არ კეთდება, თუმცა დიდი ალბათობით პატრიარქ კირილის ნდობით აღჭურვილი მიტროპოლიტი ილარიონი ილია მეორესთან ამ საკითხზე მოლაპარაკებისთვის ჩამოვიდა.
დღემდე უკრაინული ეკლესია რუსეთის საპატრიარქოს დაქვემდებარებაშია, თუმცა, ორი თვის წინ უკრაინის რადამ მსოფლიო პატრიარქს მიმართა და დამოუკიდებლობის აღიარება სთხოვა. ახლა ყველა ბართოლომეოს პირველის გადაწყვეტილების მოლოდინშია. მოსკოვი ცდილობს, მართლმადიდებლურ სამყაროში მოკავშირეები მოძებნოს, ვინც უკრაინის ეკლესიის რუსულისაგან გამოყოფას მხარს დაუჭერს. სწორედ ამ თემაზე მიმდინარეობდა მოლაპარაკებები გუშინ საქართველოს საპატრიარქოსთან. რაზე შეთანხმდნენ მიტროპოლიტი ილარიონ ალფეევი და ილია მეორე - ამის შესახებ განმარტებებს საპატრიარქო არ აკეთებს. თბილისში გამართული მოლაპარაკებების შემდეგ ილია მეორე ბოდბეში ქორეპისკოპოს იაკობთან ჩავიდა, თუმცა ბოდბელმა ეპისკოპოსმა რუსეთის დელეგაციასთან გამართული მოლაპარაკებების შესახებ განმარტება არ გააკეთა. საპატრიარქოს მიერ გავრცელებულ მოკლე განცხადებაში კი პატრიარქის სამდივნომ მხოლოდ ის დაადასტურა, რომ მოლაპარაკებების მთავარი თემა უკრაინული ეკლესია იყო.
„კურიერთან“ ექსკლუზიურ სატელეფონო ინტერვიუში კიევის პატრიარქი ამბობს, რომ ქართული ეკლესიის გადაწყვეტილება ბევრ კითხვას გასცემს პასუხს. თუ თბილისი რუსეთის მოთხოვნას დათანხმდება და უკრაინული ეკლესიის ავტოკეფალიას არ აღიარებს, მაშინ დადასტურდება, რომ საქართველოს საპატრიარქო რუსეთის პატრიარქ კირილის გავლენის ქვეშ არის.
ფილარეტი: ქართული ეკლესიისგან ველოდებით ევქარისტულ კავშირს უკრაინულ ეკლესიასთან. საქართველოს პატრიარქის მხარდაჭერის დიდი სურვილი მაქვს, მაგრამ თავად პატრიარქ ილია მეორეზეა დამოკიდებული, მოისურვებს თუ არა ევქარისტულ კავშირს უკრაინულ ეკლესიასთან. საქართველო მხარს უჭერს უკრიანას და თუ ქართული ეკლესია არ მოისურვებს უკრაინულ ეკლესიასთან ევქარისტულ კავშირს და მის მხარდაჭერას, ძალიან უცნაური იქნება. მაგრამ თუ უკრაინის ეკლესიის ავტოკეფალიის აღიარების შემდეგ ქართული ეკლესია არ შემოვა უკრაინასთან ევქარისტულ კავშირში, იმის ნიშანი იქნება, რომ პატრიარქი ილია მეორე მოსკოვის გავლენის ქვეშ არის.“
რუსეთის საპატრიარქოს დელეგაცია ბოლო 5 თვის განმავლობაში თბილისში მეორედ ჩამოვიდა. ვიზიტის დროს ილარიონ ალფეევმა თბილისში რუსული ეკლესიის ოფიციალური წარმომადგენელი, დეკანოზი ვლადიმერ ალექსანდროვი ჩამოიყვანა, რომელიც საქართველოში მინიმუმ ერთი წლის გამავლობაში დარჩება. დეკანოზი ვლადიმერ ალექსანდროვი ამიერიდან საქართველოში პატრიარქის კირილის ოფიციალური წარმომადგენელი იქნება.“ 

თითქმის 3 თვიანი ლოდინის შემდეგ არჩილ ტატუნაშვილის ცხედრის ექსპერტიზის პირველადი დასკვნა ცნობილია. სამხარაულის ექსპერტიზის ბიუროს დასკვნაში ნათქვამია, რომ გარდაცვლილს სხეულზე მრავლობითი დაზიანება აღენიშნება, რაც წამების კვალზე მიუთითებს.  დოკუმენტში აღნიშნულია, რომ ტატუნაშვილს ცხინვალის იზოლატორში ბლაგვი საგნებით 100-ზე მეტი დაზიანება მიაყენეს, რამაც სავარაუდოდ მისი სიკვდილი გამოიწვია. დასკვნაში არაფერია ნათქვამი სავარაუდოდ ტყვიის კვალზე, რომელიც არჩილ ტატუნაშვილის ცხედარზე თავის არეში დამოუკიდებელმა ექსპერტებმა დააფიქსირეს. 
თამარ ავალიანი („ადამიანის უფლებათა ცენტრი“): არჩილ ტატუნაშვილს, როდესაც ცოცხალი იყო, მაშინ მიაყენეს ეს მრავალგზის დაზიანებები. სრულყოფილად არ არის აღწერილი ყველა დაზიანება. მაგალითად, ცხვირი ფაქტობრივად მიკერებული ჰქონდა არჩილ ტატუნაშვილს. ამაზე არ არის საუბარი. შუბლზე, როგორც ოჯახი საუბრობს, ჰქონდა ნაჭდევივით, დაზიანება და ნატყვიარი. ეს დაზიანება უნდა აღწერილიყო. მარცხენა საფეთქელი ასევე შეზნექილი ჰქონდა და ამაზეც არ არის საუბარი დასკვნის ძირითად ნაწილში. ეს დასკვნა იძლევა საფუძვლიან ეჭვს, რომ არჩილ ტატუნაშვილი იქნა ნაწამები, იმიტომ, რომ ასამდე მოტეხილობა და დაზიანებები, სისხლნაჟღენთები და ასევე, საუბარი იმაზე, რომ ეს მკვირივი ბლაგვი საგნით არის მიყენებული და თითოეულ ადგილას ზოგჯერ 38 და მეტი დაზიანება აქვს,  რა თქმა უნდა, მე შემიძლია ანალიზი გავაკეთო და ვთქვა, რომ  მაღალი ალბათობით, არჩილ  ტატუნაშვილი იქნა  ნაწამები. 
მარიამ ჯიშკარიანი (ცენტრი „ემპათია“): გამოძიების მიერ ექსპერტებისადმი არ არის დასმული არანაირი შეკითხვა წამებასთან დაკავშირებით. საქმე არ არის აღძრული წამების მუხლით. ვფიქრობთ, რომ ჩვენი დამატებითი მოსაზრება უნდა გახდეს საფუძველი, რომ გადააკვალიფიციროს გამოძიებამ მუხლი. ვფიქრობ, რომ შეგნებულია ეს ნაბიჯი. შევხვდით პროკურორს, მივმართეთ ექსპერტიზას, პროკურატურას, რომ არ მიმდინარეობს სწორად არც გამოძიება და არც ექსპერტიზა. შესაბამისად, დასკვნები უნდა გამოვიტანოთ აქედან. არის ორი ვერსია - დაბალი პროფესიონალიზმი და რუსეთთან მათი ლოიალობა და შეიძლება, პირდაპირი თანამშრომლობა გარკვეული სპეცსამსახურების.
გიორგი ტატუნაშვილი: შუბლზე არ არის ნატყვიარიო და მე ვაპირებ შეხვედრას სამხარაულის ექსპერტებთან, რომ გამარკვიონ, ნატყვიარია თუ რა არის, ის წრეები, რომ ეტყობა შუბლზე.
-დარწმუნებული ხართ, რომ საკონსტროლო გასროლით იყო მიყენებული ეს შუბლზე ნატყვიარი?
-აბა რა უნდა იყოს? თავიდან არ ეტყობოდა და მერე მკვეთრად გამოისახა, ბოლო დღეებში უფრო, დაკრძალვის წინა დღეებში. ცხვირთან დაკავშირებით, ფოტოზე ხომ ეტყობა, როგორი ცხვირი ჰქონდა და  ცხედარი გადმოგვცეს კეხიანი ცხვირით. ცხვირი არ  იყო თავისი. რუსეთიდან გადმოცემულ დასკვნაშიც ეგრე წერია - ცხვირი მთელიო. როგორ იყო მთელი? საშინლად ჩალურჯებულია ცხვირი. აწამეს სასტიკად, უღმერთოდ აწამეს, ვერ გატეხეს და ვერ მიაღწიეს საწადელს, ვერ ათქმევინეს ის, რაც სურდათ, გაიმეტეს სასიკვდილოდ და აწამეს, სასტიკად არის ნაწამები, ფოტოსურათები ვნახე, ერთი ადგილი არ აქვს მთელი. ქვედა კიდურები, ზედა კიდურები, გულმკერდის არე, ბეჭები, მთლად დალურჯებულია.
სერგი კაპანაძე: ცალსახა იყო, როგორც ვითარდებოდა მოვლენები, რომ ტატუნაშვილი აწამეს და აწამეს სასტიკად, მაგრამ რაოდენობას ხომ მნიშვნელობა აქვს, როგორ და რა ფორმით და აშკარად ისეა ნაწამები, როგორც მე მაგალითად ნამდვილად არ ველოდი და ძალიან სამწუხაროა ეს ყველაფერი. აქედან გამომდინარე, ჩემთვის ახალი, ბუნებრივია, არაფერი არ ყოფილა, ეს გასაგებია ისედაც. ამიტომ, ახლა არის ძალიან მნიშვნელოვანი, რომ სახელმწიფომ ნორმალურად უპასუხოს ამ გამოწვევეას. სახელმწიფომ ამ გამოწვევას თავის დროზე ვერ უპასუხა, სამწუხაროდ, კარგად და სწორად. ჩვენი თანამოქალაქე სასტიკად აწამეს, მერე ცხედარი არ გადმოგვცეს, დაგვცინეს პრაქტიკულად, მერე დაგვიანებით გადმოგვცეს, ისე რომ შინაგანი ორგანოები ამოჭრილი ჰქონდა. აღმოჩნდა ახლა, რომ აქვს რამდენიმე ათეული ჭრილობა და არის ნაწამები. როგორ შეიძლება, ამ ვითარებაში მთავრობა 3 თვის განმავლობაში არ დებდეს არანაირ დასკვნას ამ საქმესთან დაკავშირებით და სიას არ წარმოადგენს? 
გია ვოლსკი: ექსპერტიზა იმიტომ ტარდება, რომ ეს საჭიროა სახელმწიფოს პოზიციის გასაძლიერებლად და რასაკვირველია, ექსპერტიზის მონაცემები იქნება ძალიან მნიშვნელოვანი, როცა მისი საკითხის განხილვა იქნება საერთაშორისო დონეზე.

სააკაშვილი ამბობს, რომ სუს-ის დავალებით ხდება ზეწოლა მოწმეებზე, რათა მათ ჰააგაში საქართველოს საწინააღმდეგო ჩვენებები მისცენ. სააკაშვილის განცხადებით, ეს არის ბიძინა ივანიშვილის მიზანმიმართული ქმედება საქართველოს წინააღმდეგ და  „ქართული ოცნების“ ლიდერი ამ გზით რუსეთ საქართველოს ომში საქართველოს დადანაშაულებას ცდილობს.
სააკაშვილი: ჩემი ინფორმაციით, რაც გვაქვს ჩვენი წყაროებიდან, ივანიშვილი ამზადებს ძალიან დიდ დარტყმას საქართველოს საერთაშორისო პოზიციების წინააღმდეგ. საქმე იმაშია, რომ რუსეთმა გაითამაშა, რომ აღარ თანამშრომლობს საერთაშორისო სასამართლოსთან ჰააგაში, გავიდა რომის სტატუტიდან, იძახის - არ ვთანამშრომლობთ. ამავე დროს რუსებმა შემოუთვალეს ჰააგის სასამართლოს: თუ რამე გინდათ, გაამტყუნეთ ქართველები და მაშინ დავბრუნდებით სასამართლოში. თვითონ ოფიციალურად არ თანამშრომლობს. სამაგიეროდ თავისი აგენტურით საქართველოში და ახლა იქ ჩასულია ჰააგის ჯგუფი, ყველაფერს აკეთებენ იმისთვის, რომ სიტუაცია ისე წარმოაჩინონ, რომ ქართველი სამხედროები და საქართველოს შეიარაღებული ძალების ხელმძღვანელობა იყოს დადანაშაულებული ჰააგის სასამართლოს მიერ იმ პირობებში, როდესაც რუსეთზე ხელი არ მიუწვდებათ და რუსეთი ოფიციალურად არც არის ამ პროცესის ნაწილი. ერთი სიტყვით, იმდენად დაბრმავებულია სიძულვილით საკუთარი ქვეყნის, რომ მზად არის ივანიშვილი, წავიდეს ნებისმიერ გაყალბებაზე. ამაში მონაწილეობს წულუკიანი და სუს-ის თანამშრომლები, რომლებიც ამუშავებენ მოწმეებს. მე ამას იმიტომ ვამბობ, რომ ეს არის აბსოლუტური ზუსტი ინფორმაცია და ხალხმა ამის შესახებ უნდა იცოდეს. ეს მზადდება ჩვენს თვალწინ, ჩვენს ზურგს უკან. ამას შეიძლება ჰქონდეს ძალიან მძიმე შედეგი საქართველოსთვის და მე უბრალოდ ვალდებული ვარ, ხალხმა იცოდეს სიმართლე. ჩვენ უნდა ვიყოთ ყველანი მობილიზებულები, ფრთხილად, იმ გაგებით, რომ ჩვენ არაფერი დასამალი არ გვაქვს. საქართველო მსხვერპლია, საქართველო მართალია, მაგრამ საქართველოს ახლა მართავს პირდაპირ მეხუთე კოლონა, რუსეთის დასმული კაცი, რომელიც აკეთებს იმას, რა დავალებაც ჰქონდა მიღებული თავის დროზე პუტინისგან, მათ შორის საერთაშორისო მექანიზმების ამ მიმართულებით გამოყენების. თუ ივანიშვილმა თავისი გაიტანა და ამ პირობებში, როდესაც პრაქტიკულად ყველა ბერკეტი მის ხელშია, საქართველო აღმოჩნდება მთლიანად გამტყუნებული და ეს არის მისი გეგმაზომიერი გადაწყვეტილება, ამისთვის არის ეს კაცი საქართველოში. ეს კაცი ალბათ მალე დასრულდება, მაგრამ სანამ ის დასრულდება, მან შეიძლება, დაასრულოს საქართველო და ქართული სახელმწიფოებრიობა.“
პუტინმა კი სააკაშვილი კვლავ ნავალნის შეადარა - 
ვლადიმერ პუტინი: არ გვინდა, მივიღოთ კიდევ  ერთი, მეორე, მესამე ან მეხუთე საქართველოს ყოფილი პრეზიდენტი სააკაშვილი. არ გვინდა, რომ ჩვენს პოლიტიკურ სცენაზე  გამოჩნდეს მეორე, მესამე და მეოთხე  გამოშვების სააკაშვილი.  თქვენ  მოგწონთ ასეთი ფიგურანტები, ე.წ. პოლიტიკური მოღვაწეები? ჩვენ გვინდა ხალხი პოლიტიკური დღის წესრიგით.  დამიჯერეთ, რუსეთის ამომრჩეველი საკმაოდ  გონიერია. უყურებს არა მხოლოდ მიმზიდველ ლოზუნგებს, არამედ პრობლემის გადასაჭრელად შემოთავაზებულ გზებს. თუ არაფერს სთავაზობ, მაშინ უინტერესო ხარ, მაგრამ  თუ გარკვეულ წონას იძენს ადამიანი ამომრჩევლის თვალში,  მაშინ ფიგურა ხდება, რომელთანაც ხელისუფლებას უნდა  ჰქონდეს ურთიერთობა და დიალოგი, მაგრამ თუ ამა თუ იმ პოლიტიკური ძალის მიმართ ნდობის დონე ერთი, ორი ან  სამი პროცენტით განისაზრვრება, მაშინ რაზე ვლაპარაკობთ საერთოდ? აგერ არის თქვენი სააკაშვილი, რაში გვჭირდება ასეთი კლოუნები?“
პუტინის ამ  განცხადებას სააკაშვილი Facebook-ის საკუთარ გვერდზე გამოეხმაურა: „ქართველებს მინდა, მივმართო, ვინც დაიჯერა და უაზროდ იმეორებს რუსულ პროპაგანდას ჩემ მიმართ, ვწუხვარ, რომ ამდენი წელი პუტინი გატარებთ თავის ჭკუაზე და იქნებ საკუთარ ჭკუას მოუხმოთ“. 

რუსმა სამხედროებმა გუშინ დირბის ეკლესიის წინამძღვარი, მამა იოანე ოხანაშვილი გაიტაცეს. სუს-ის ინფორმაციით, მამა იოანე საოკუპაციო ხაზთან ახლოს კიდევ ერთ პირთან ერთად იმყოფებოდა. მომხდართან დაკავშირებით ამოქმედდა ცხელი ხაზი და ინფორმირებულია ევროკავშირის სადამკვირვებლო მისია. მამა მიქაელ  ბოტკოველის განცხადებით, საოკუპაცუიო ხაზთან დირბის ეკლესიის წინამძღვრის დაკავების ფაქტზე მოკვლევა საპატრიარქოშიც დაიწყეს.
სასულიერო პირი გუშინ საღამოსკენ გაათავისუფლეს. ქართულმა ეკლესიამ დახმარებისთვის რუსეთის საპატრიარქოს მიმართა. 
სასულიერო პირის  გარდა  საოკუპაციო ხაზთან კიდევ ერთი გატაცება მოხადა - გორის მუნიციპალიტეტის სოფელ წითელუბნის მიმდებარე ტერიტორიიდან ხანშიშესული მამაკაცი გაიტაცეს. სუს-ი ამ ფაქტსაც ადასტურებს. მათი ინფორმაციით, დაკავება ე.წ. საზღვრის უკანონო გადაკვეთის ბრალდებით მოხდა. ამ შემთხვევაშიც ამოქმედებულია ცხელი ხაზი და მომხდართან დაკავშირებით ინფორმირებულია ევროკავშირის სადამკვირვებლო მისია.  

ხმაური იყო ვაგზლის მოედანზე -  ბაზრობის ადმინისტრაციამ მოვაჭრეებს ტერიტორია დაუკეტა და იქ  შესვლის შესაძლებლობა არ მისცა. გადაწყვეტილება  ადმინისტრაციამ მას შემდეგ მიიღო, რაც სასამართლომ 23-წლიანი დავის  შემდეგ ტერიტორია ძველ მესაკუთრეს ჩამოართვა და ახალს გადასცა.  მოვაჭრეები და ყოფილი მესაკუთრე აცხადებენ, რომ სასამართლოზე გავლენა მერიის ზედამხედველობის ხელმძღვანელმა გიორგი ბაგრატიონმა მოახდინა, რადგან „ბაზრობის არაფორმალური მესაკუთრე მამამისი - მუხრან ბაგრატიონია“.
გიგა კვერენჩხილაძე: 2012 წლიდან დღემდე ფული აღარ გადაუხდიათ. შესაბამისად, აღნიშნულ ტერიტორიაზე ვაჭრობა უკვე უკანონოდ მიმდინარეობდა. ანტისანიტარიაა და სახანძრო უსაფრთხოება არის დარღვეული. აქედან გამომდინარე ჩვენ  იძულებული გავხდით, დაგვეკეტა ობიექტი. ობიექტი გაიხსნება მხოლოდ მას შემდეგ, რაც  ის პირები, ვისაც აქვს ვაჭრობის სურვილი, გააფორმებენ მესაკუთრესთან, ანუ „თერგი პირველთან“ ხელშეკრულებას.

საქალაქო სასამართლოში ტერორიზმში ბრალდებულთა საქმის განხილვა გრძელდება. პროცესზე გუშინ ბრალდების მხარის მთავარ მოწმეს მოუსმინეს, რომელიც ამავე საქმეზე ბრალდებული პირია, თუმცა მისი საქმე ცალკეა გამოყოფილი. ბრალდების მხარის თქმით, მან სასამართლოს ტერორისტების საქართველოში შემოსვლასთან დაკავშირებით მნიშვნელოვანი ინფორმაცია მიაწოდა და იმის შესახებაც, თუ  ვინ ეხმარებოდათ მათ საზღვრის გადმოკვეთაში.  6 ბრალდებულის ადვოკატები კი ბრალდების ამ  მოწმეს სიცრუეში ადანაშაულებენ.
ნანა ხუნჯუა: მოწმის ჩვენება მოსამართლეს აძლევს საშუალებას, რომ სრულად აღიდგინოს მომხდარი დანაშაული და სრულად დაიხატოს მის წინაშე მომხდარი დანაშაულის სურათი, დაწყებული ახმეტ ჩატაევისა და მისი თანამზრახველების ჯერ კიდევ თურქეთში, საქართველოში უკანონოდ შემოსვლის მზადების ეტაპიდან, შემდგომ მის შემოსვლის, საქართველოში დაბინავების, საქართველოში ცხოვრების და ბერი გაბრიელ სალოსის ქუჩაზე მომხდარი მოვლენებით დასრულებული.  აღნიშნული მოწმის ჩვენება არის  მამხილებელი ჩვენება დანარჩენი ყველა  ბრალდებულისა, გარდა ერთი ბრალდებულისა. 
მარიამ კუბლაშვილი: დღეს  მე ვაცხადებ სრული პასუხსიმგებლობით და არის ჩემი მოთხოვნა, ვინაიდან ამ პროცესში ვიყო  ჩართული დამოუკიდებლად და დაცული იყოს შეჯიბრებითობის პრინციპი, ნუ ხდება  ნურანაირი შეღავათების გაწევა ბრალდებულისთვის იმიტომ, რომ  ეს არის მძიმე დანაშაული. მათ ბრალად ედებათ მძიმე დანაშაულის ჩადენა, ამიტომ ნუ ხდება მოლაპარაკება მათთან საპროცესო შეთანხმების გაფორმების თაობაზე. ისინი თავისივე პოზიციას ანგრევენ და არ ადასტურებენ.
ინგა ბოლოთაური: აღნიშნული მოწმეები უკვე  დამუშავებულები მოდიან და იძლევიან ცრუ ჩვენებებს და  დღევანდელ მოწმესთან დაკავშირებით, ერთ-ერთი ბრალდებული გამოყოფილი საქმიდან იყო  დაკითხული, რომელმაც მისცა ცრუ ჩვენება და ამასთან ერთად მინდა აღვნიშნო, რომ  ამ მოწმემ  უკვე მეოთხედ  მისცა ჩვენება, სამჯერ იყო გამოკითხული  გამოძიების  ეტაპზე და დღეს საპროცესო ჩვენებაზე მისცა აბსოლიტურად განსახვავებული ჩვენება და  გამოიკვეთა  სხვა ფაქტობრივი გარემოებები, რაც  კონკრეტულად აწყობდა ბრალდების მხარეს.

სასჯელაღსრულებისა და პრობაციის მინისტრი ადამიანის უფლებათა დაცვის საკითხებში ევროკავშირის სპეციალურ წარმომადგენელს შეხვდა. კახი კახიშვილმა მას მიმდინარე რეფორმებთან დაკავშირებით დეტალური ინფორმაცია მიაწოდა. ევროკავშირის სპეცწარმომადგენელის თქმით, საქართველო ერთ-ერთი სამაგალითო ქვეყანაა პენიტენციურ სისტემაში რეფორმების გატარების მიმართულებით. 
კახა კახიშვილი: მან გამოაქვეყნა რეპორტი, რომლის შესაბამისად ერთ-ერთი მიღწევა არის პენიტენციურ სისტემაში ჩატარებული რეფორმა. მან რა თქმა უნდა, რეკომენდაციით მოგვმართა, რომ ხომ არ გვემსჯელა იმასთან დაკავშირებით, რომ გავიტანოთ პენიტენციური რეფორმა, როგორც ერთ-ერთი წარმატებული რეფორმა, გაეროს ასამბლეაზე და ინფორმაცია მიგვეწოდებინა საზოგადოებისთვის, თუ როგორ შეიძლება განხორციელდეს მოკლე დროში წარმატებული რეფორმა.
სტავროს ლამბრინიდისი: დღევანდელი შეხვედრა იყო ძალიან წარმატებული და ინფორმაციული. მე ცოტა ხნის წინ დავბრუნდი თბილისიდან და საქართველო ერთ-ერთი სამაგალითო ქვეყანაა პენიტენციურ სისტემაში რეფორმების გატარების კუთხით. შესაძლოა, სწორედ ამიტომ ის იყოს მუზეუმი და სხვა ქვეყნებისთვის წარმატების მაგალითი.

განათლების სამინისტროს ახალი კრებულებისთვის გრიფი 10 აპრილს უნდა მიენიჭებინა, თუმცა მას შემდეგ ეს თარიღი 5-ჯერ შეიცვალა. მინისტრის მოადგილე, თეიმურაზ მურღულიას თქმით, თარიღმა გარკვეული ტექნიკური საკითხების გამო გადაიწია,  თუმცა გამარჯვებულები აუცილებლად თვის ბოლომდე დასახელდება და წიგნების დაბეჭდბვაც დაიწყება. თავად სკოლის ახალი სახელმძღვანელოების ავტორები სამინისტროს მხრიდან არათანმიმდევრულობასა და ხელოვნურად ფორსმაჟორული სიტუაციის შექმნაზე საუბრობენ. გამომცემლების თქმით, ახალი სახელმძღვანელოები შესაბამისი ხარისხის ვერ იქნება. 1-დან მე-6 კლასის ჩათვლით წიგნები 2018-2019 სასწავლო წლისთვის მთლიანად უნდა შეიცვალოს.
პროცესის შეფერხების გამო გამომცემლებს კითხვები აქვთ. მითუმეტეს, რომ სასწავლო სეზონის განახლებამდე სამი თვე რჩება, ამ პერიოდში კი 3 მილიონამდე სასკოლო წიგნია ჯერ დასაბეჭდი, შემდეგ კი - შესაძენი და სკოლებში დასარიგებელი.
თეიმურაზ მურღულია: მივიღეთ როგორც ძალიან კარგი სახელმძღვანელოები გრიფირებაში, ასევე სახელმძღვანელოები, რომელიც აპრიორი სკოლაში არ შეიშვება“. 
კრიტიკა  ისმის ავტორებისგან, გამომცემლობებისგან და ზოგადად საგანმანათლებლო სფეროს წარმომადგენლებისგან. კრიტიკის მთავარი მიზეზი კი დრო და ხარისხია. ავტორებს ფაქტობრივად მხოლოდ 4 თვე მიეცათ ახალი წიგნების დასაწერად, 4 თვეში დაწერილს კი ბოლო 7 თვეა, განათლების სამინისტროში ამოწმებენ.
შალვა ტაბატაძე: ეს პერიოდი სახელმძღვანელოების შესაქმნელად წარმოუდგენელია. არსებული სახელმძღვანელოების გადასამუშავებლადაც კი არის ძალიან მცირე.
რეზო აფხაზავა: ჯობია, თუ ამდენი წელი გვითმენია, კიდევ ცოტა ხანიც მოვითმინოთ, მაგრამ მივიღოთ ხარისხიანი სახელმძღვანელოები, ვიდრე აჩქარების გამო ისევ უხარისხო სახელმძღვანელოები მივიღოთ.“ 
სკოლებში ბოლოს სახელმძღვანელოები 2011 წელს შეიცვალა. ისინი 2016-2017 საწავლო წლისთვის უნდა განახლებულიყო, თუმცა მიმდინარე წლამდე განათლების სამინისტრომ მთელი რიგი მიზეზების გამო ავტორებთან საერთო ენა ვერ გამონახა, შედეგად განვლილი  6 წლის განმავლობაში სახელმძღვანელოების დახვეწაზე არავის უმუშავია. 
თამარ ლებანიძე: მე ვერ ვიტყვი, რომ რომელიმე გამომცემლობა  დღეს საქართველოში კმაყოფილია არა მხოლოდ განათლების სამინისტროსთან ურთიერთობის პროცესით, არამედ საკუთარი ნამუშევრის ხარისხითაც .
თეიმურაზ მურღულია: განხილვის პროცესში გამოვლინდა სახელმძღვანელოების ხარვეზები და ჩვენთვის გაცილებით მნიშვნელოვანი იყო, რომ მიგვეცა დრო გამომცემლებისთვის ამ ხარვეზების გამოსასწორებლად, ვიდრე 1-2 კვირა მოგვეგო, ეს პროცესი გამოგვერიცხა და შესაბამისად გვქონოდა ხარვეზიანი წიგნები“. 
თუმცა სახელმძღვანელოების გრიფირება ასე მარტივად არ სრულდება. მართალია წიგნების შეფასების ნაწილი უკვე დამთავრდა და სახელძღვანელოებს სპეციალურმა კომისიამ ქულებიც დაუწერა, თუმცა ეს ქულები ჯერ მისმა ავტორებმა არ იციან. სამინისტრო მათ გამარჯვებამდე გამომცემლობებს დაბეჭვდის ფასებს სთხოვს. იმარჯვებს ის, ვინც ნაკლებს შესთავაზებს. თუმცა, ასეთ შემთხვევაში შესაძლებელია 100 ქულიანი წიგნის ნაცვლად ექსპერტებისგან 70 ქულად მიღებული სახელმძღვანელო დაიბეჭდოს. 
კახაბერ კურავა: რა დააშავა მოსწავლემ, მასწავლებელმა, რა დავაშავეთ ჩვენ? ყველაფერი დარღვეულია. თან ეს ყველაფერი უნდა მოხდეს დახურული კონვერტებით. ჩვენ ვეუბნებით - გავხსნათ ყველაფერი, დადეთ ეკრანზე იმ შვიდივე წიგნის ქულები და წინ რაც არის, იცოდეს საზოგადოებამ.“
სკოლებში ახალი სახელმძღვანელოები 15 სექტემბრამდე უნდა დარიგდეს. ვარაუდობენ, რომ დარჩენილი დროის სიმცირის გამო წიგნებს მინიმუმ ტექნიკური წუნი ექნებათ. თუმცა მთავარ პრობლემად მაინც შინაარსობრივი ხარისხი სახელდება.         

შოთა ხაბარელი, შესაძლოა, ძიუდოს ფედერაციის აღმასკომიდან გარიცხონ
„კურიერი“: აღმასკომის ადგილად თავად ფედერაცია დასახელდა, თუმცა იქ მისულ ჟურნალისტებს არავინ  დახვდათ. მიუხედავად არაერთი მცდელობისა, აღმასკომის არცერთმა წევრმა ზარს არ უპასუხა.  დანამდვილებით ცნობილია მხოლოდ ის, რომ კომიტეტის სხდომა ნამდვილად  ჩატარდა და სავარაუდოდ, მასზე მომავალი  რიგგარეშე  ყრილობის  მომზადებისა და  პრეზიდენტის  არჩევნებზე იმსჯელეს. აღმასკომის სხდომა ისე გაიმართა, რომ ამის შესახებ მისმა მოქმედმა წევრებმაც კი არაფერი იცოდნენ. 
„ქრონიკა“: აღმასკომის სხდომაზე დასასწრებად მისულ ჟურნალისტებს კარი დაკეტილი დახვდათ. სხდომა დღის 12 სთ-ზე უნდა დაწყებულიყო, მოგვიანებით კი ძიუდოს ფედერაციის ფეისბუქ გვერდზე ოფიცილური დადგენილება გავრცელდა:  „აღმასკომის 5 წევრისგან შეიქმნა სამუშაო ჯგუფი. სამუშაო ჯგუფის და ასევე ფედერაციის ეფექტიანი და სწრაფი მუშაობის უზრუნველსაყოფად ამავე ჯგუფში წევრის სტატუსით მყოფ ძიუდოს ფედერაციის გენერალურ მდივანს დაეკისროს ფედერაციის მმართველობითი ფუნქციების განხორციელება როგორც ქვეყნის შიგნით, ასევე მის ფარგლებს გარეთ, წარმოშობილი ურთიერთობების დასარეგულირებლად. გენერალური მდივანი ამ პერიოდში განხორცილებული უფლებამოსილების დროს ანგარიშვალდებულია როოგრც აღმასკომის, ასევე ყრილობის წინაშე. სამუშაო ჯგუფში შედიან: ზაქრო კევლიშვილი, გიორგი ათაბეგაშვილი, თენგიზ ხუბულური, ზაზა გოლდიანი, მამუკა ნავერიანი. აღმასკომმა განიხილა მისი წევრი შოთა ხაბარელის ქმედებები უკნასკნელ პერიოდში განვითარებულ მოვლენებთან დაკავშირებით, რამეთუ მის ქმედებებში არსებობს წევრის სტატუსისთვის შეუფერებელი საქციელის ნიშნები. აღმასკომმა გადაწყვიტა, უახლოეს სხდომაზე იმსჯელოს მისი აღმასკომის წევრობიდან გარიცხვის თაობაზე".
ლერი ხაბელოვი: პრეზიდენტი გადადგა. რა თქმა უნდა, რიგგარეშე არჩევნები დაინიშნება, მაგრამ  მას სჭირდება მომზადება.  მოვისმინე  სპორტსმენების  მიდგომა საკითხთან დაკავშირებით, ფედერაციის აღმასკომის მიდგომა. იქ  იყო ჩართული  წინა კომისია, რომელიც მუშაობდა  და კომისიის წევრებმა  განაცხადეს, რომ  უნდა შეიქმნას საორგანიზაციო კომიტეტი. კანდიდატები ვინ იქნება, ნამდვილად  არ ვიცი.  ეს უკვე თვითონ  ძიუდოისტების გადასაწყვეტია და იმ საზოგადოების, რომელმაც უნდა  მიიღოს ეს გადაწყევტილება.“
ძიუდოს ფედერაციის აღმასკომის სხდომის გადაწყვეტილებით, პრეზიდენტის მოვალეობებს გენერალური მდივანი გიორგი ათაბეგაშვილი შეასრულებს. ნაკრების მთავარ მწვრთნელად ამირან ტოტიკაშვილი დაინიშნა, ხოლო მის თანაშემწედ - ნოდარ მეტრეველი. 
გიორგი ათაბეგაშვილი: ალბათ ყველამ საკუთარ გულში უნდა ჩაიხედოს და თქვას, ვის რა ბრალი მიძღვის და ვის რა წვლილი მიუძღვის. ამაზე იყო აქ საუბარი, ვის რა ქმედება აქვს ჩადენილი და ვინ რა მოიმოქმედა ამის აღმოსაფხვრელად. ჩვენ მომავალში უნდა ვიფიქროთ ამაზე, ვის რა ვალდებულებები და პასუხისმგებლობები აქვს. კონკრეტული პუნქტი წერია ფედერაციის წესდებაში, სადაც  აღმასკომის წევრობისათვის შეუფერებლი საქციელისათვის შეიძლება დადგეს საკითხი მისი აღმასკომიდან გარიცხვის თაობაზე.
შოთა ხაბარელი: ველოდები ამის აღსრულებას. თუ ერთსულოვნად ყველამ მიიღო გადაწყვეტილება, რომ მე ხელი შევუწყე ამ ესკალაციას, სიმართლის თქმა თუ ნიშნავს დაპირისპირებას და მის გაღვივებას, არ ვიცი. მე არცერთ ჩემს გამოსვლაში ტყუილი არ მითქვამს. ზუსტად ეს აღმასკომი იყო გამპრავებელი ქევხიშვილის. ქევხიშვილის ქცევა, გადაყენება მწვრთნელების და დანიშვნა თავისი მეგობრების - ზუსტად ეს აღმასკომი და აღმასკომის წევრებია შიგ. არც შემატყობინეს, რომ აღმასკომი იყო და ვნახე დადგენილება, სხვათაშორის. საინტერესოა, ეს საკითხი ვინ დააყენა, გაითვალისწინა თუ არა მან, რომ მე ჩემი სიმართლისთვის 2009 წელში სააკაშვილმა გამაგდო ძიუდოდან. როგორ დავბრუნდი, მაგათ ნახეს. ალბათ, მაგათ ჰგონიათ, რომ შოთა ხაბარელს აღმასკომის რამდენიმე წევრი ხმას მისცემს მის გადაყენებას, დამთავრდება ეს ყველაფერი. ეხლა იწყება ზუსტად რომ იცოდეთ მათი ეს უკანონობა.“
აღმასკომის გადაწყვეტილებასთან დაკავშირებით, რომელიც შოთა ხაბარელის წევრობის შეჩერებას გულისხმობს, კომენტარი გუნდის სახელით საქართველოს ნაკრების ძიუდოისტმა ზებედა რეხვიაშვილმა გააკეთა.
ზებედა რეხვიაშვილი: ჩვენთვის შოკისმომგვრელი იყო ეს ყველაფერი, რაც გავიგეთ. გვეგონა, რომ ეს სინამდვილეს არ შეესაბამებოდა. თუ შოთა ხაბარელს გააგდებ, ზურაბ ზვიადაურს გააგდებ, ნესტორ ხერგიანს გააგდებ, გიორგი კუპრავას თუ გააგდებ, ჩვენში უსამართლობის გრძნობა არის, რომ ჩვენ რაღას გვიზამენ? გიორგი ათაბეგაშვილი გენერალური მდივანი იყო. ეს ვიცე პრეზიდენტები, ეს ხალხი ხომ ჩვენთან ერთად მუშაობდა, ამ ხალხმა არანაირი რეგირება არ გააკეთეს და დღეს ყველა ვხედავთ, რა მდგომარეობაშია ქართული ძიუდო.

[bookmark: _Toc516032198]მარგველაშვილმა პრეზიდენტის სასახლეში ქართველ სუმოისტ ლევან გორგაძეს უმასპინძლა

პრეზიდენტმა ტოჩინოშინს მსოფლიო ასპარეზზე საქართველოს წარმოჩენისთვის და პოპულარიზაციისთვის მადლობა გადაუხადა და წარმატება სურვა. გორგაძემ კი პრეზიდენტს მადლობა უთხრა მიმდინარე წელს იმპერატორის თასის მოპოვების შემდეგ საქართველოს სახელმწიფო ჯილდოს - ღირსების ორდენის მინიჭებისთვის.
გიორგი მარგველაშვილი: ძალიან დიდი სიხარული იყო და ამავე დროს ასაღელევებელი, როდესაც თვალს ვადევნებდი თქვენს მართლაც განსაკუთრებულ ასპარეზობას. ერთის მხრივ იყო სიხარული, როგორც ქართველებისთვის და ამავე დროს იყო მართლა საამაყო, თქვენი მეშვეობით ამდენჯერ რომ გაისმა ჩვენი ქვეყნის სახელი, ამაზე დიდი მადლობა მინდა გითხრათ.
ლევან გორგაძე: მადლობელი ვარ მოწვევისთვის, შეხვედრისთვის, პირველ რიგში იმისთვის, რომ იანვარში რომ ჩემპიონი გავხდი, პრეზიდენტისგან მივიღე პირველი ჯილდოები, ღირსების ორდენი.

[bookmark: _Toc516032199]ოლიმპიურ კომიტეტში აღმასრულებელი სხდომა გაიმართა  

საქართველოს ეროვნული ოლიმპიური კომიტეტის შტაბბინაში  კომიტეტის აღმასრულებელი სხდომა გაიმართა  - აღმასკომის წევრებმა სპორტში ქალთა  ჩართულობის  გაზრდასთან დაკავშირებით ეროვნული სპორტული ფედერაციებისა და ოლიმპიური კომიტეტის ერთობლივ საქმიანობაზე იმსჯელეს. შეაფასეს  ზამთრის 23-ე  ოლიმპიურ თამაშებზე ქართველი სპორტსმენების გამოსვლაც. გაკეთდა მოხსენება არგენტინის დედაქალაქ ბუენოს აირესში დაგეგმილ  ახალგაზრდული ოლიმპიური თამაშებისთვის  ქართული დელეგაციის მომზადებისა და სრულიად საქართველოს ოლიმპიური ფორუმისთვის მზადების შესახებ. 

ეს 2018 წლის მაისის მონაცემია. საქართველოს ყველაზე მეტი საერთაშორისო ვიზიტორი რუსეთიდან, აზერბაიჯანიდან, სომხეთიდან და თურქეთიდან ეწვია, თუმცა პოზიციური ტენდენცია ნარჩუნდება ევროკავშირის წევრი ქვეყნებიდანაც, საიდანაც ვიზიტორების ზრდის კუთხით გერმანია, გაერთიანებული სამეფო, საფრანგეთი, იტალია და ნიდერლანდები გამოირჩეოდნენ. განსაკუთრებული ზრდა დაფიქსირდა ასევე აზიის ქვეყნებიდან.

„არჩევანმა“ კიდევ ერთხელ მოიარა საქართველოს რეგიონები და რესპონდენტებს უსვამდა ერთ კითხვას - მოზარდების მკვლელობის საქმის ირგვლივ განვითარებული პროცესების ფონზე უნდა გადადგეს თუ არა საქართველოს მთავრობა. ანალოგიური იყო გადაცემის ინტერაქტივის კითხვაც. 
„გამოკითხულთა“ უმეტესობა, ბუნებრივია, მხარს უჭერდა მთავრობის გადადგომის და ვადამდელი არჩევნების იდეას, თუმცა შემდეგ კითხვაზე - „რატომ?“ პასუხი მეტწილად იყო „ხალხი გაჭირვებაშია“.
საკმაოდ ბევრი იყო ისეთიც, ვინც სოლიდარობას უცხადებდა ზაზა სარალიძეს, მაგრამ კატეგორიულად უკმაყოფილო იყვნენ პროცესის პოლიტიზებით და განსაკუთრებით მასში ნაცმოძრაობის აქტიურობით. რესპონდენტების მნიშვნელოვანი ნაწილი არ იზიარებდა მთავრობის გადადგომის და ვადამდელი არჩევნების იდეას, რადგან მათი აზრით, ეს დესტაბილიზაციას გამოიწვევს, რაც ქვეყნისთვის კიდევ უფრო ცუდი იქნება. 
გადაცემაში „დარეკა“ 12 000-მა მაყურებელმა. მათი 91%-ის აზრით, მთავრობა უნდა გადადგეს, თითქმის 9%-ის აზრით კი - უნდა დარჩეს. 

გადაცემის თემა სარალიძე და საგამოძიებო კომისია იყო. სტუმრები - სერგი კაპანაძე, თინა ბოკუჩავა, არჩილ თალაკვაძე. 
სერგი კაპანაძე: ბევრი კითხვის ნიშანია და ამ კომისიას შეუძლია, რომ გარკვეულწილად გასცეს პასუხები ამ კითხვებს. ეს არ არის კომისია, რომელიც ვინმეს დაიჭერს. ამას მაინც ხაზს ვუსვამ, რომ არ ჰქონდეს ადამიანებს ილუზია. ჩვენ გაგვაჩნია იმის შესაძლებლობა კანონის ფარგლებში, რომ ყველა მასალა აბსოლიტურად გამოვითხოვოთ, გავიცნოთ, შევისწავლოთ, შევხვდეთ, გავესაუბროთ იმ ადამიანებს, რომლებიც ამაში არიან ჩართულნი მიუხედავად იმისა, თუ რა თანამდებობაზე იმყოფებიან ახლა და რა თანამდებობაზე იმყოფებოდნენ ადრე, მიუხედავად მათი სტატუსისა. ეს უფლებამოსილება კომისიას გააჩნია. არავინ არ არის დაზღვეული კომისიაზე მოსვლისაგან და ინფორმაციის მოწოდებისაგან. ჩემი ამოცანა და დაინტერესება არის, რომ ეს კომისია მუშაობდეს ინტენსიურად, მალევე შეუდგეს საქმეს. ძალიან საპასუხისმგებლო სამუშაოა და ყველა წევრს კომისიის იმედია ესმის, ეს არის დიდი სამუშაო დიდი ტვირთი. ჩვენ ყველაფერს გავაკეთებთ, რომ ნათელი მოეფინოს ყველაფერს. 
ყველას დაკითხვის უფლება გვაქვს. მაგ ნაწილში პრობლემა არ არის. მეორე საკითხია მნიშვნელოვანი - მერე როგორ აღსრულდება სამართალი. საქმე საბოლო ჯამში ბოლომდე უნდა მიიყვანოს მთავარმა პროკურორმა და პროკურატურამ. სწორედ ამიტომ არის, რომ თანმდევი პროცესი ამ კომისიის საქმიანობისა უნდა იყოს ისეთი მთავარი პროკურორის შერჩევა, რომელიც შეძლებს ამ საქმის ბოლომდე მიყვანას და არა ისეთი მთავარი პროკურორის შერჩევა, რომელიც არის „ქართული ოცნების“ წევრი და რომელსაც ენდობა ქალბატონი წულუკიანი და ბატონი კვირიკაშვილი. მნიშვნელოვანია, რომ ამ საქმეს სათავეში ჩაუდგეს გამოცდილი ადამიანი, რომელიც არის ასევე ამ სფეროში მოღვაწეობისა და სამართლიანობის ბრძოლის გამოცდილება. ამიტომ წარვადგინეთ ჩვენ შალვა შავგულიძე. ის ჩვენი არც პოლიტიკური პარტნიორია, არც პარტიის წევრია და არც რამენაირი თბილი ურთიერთობები არ გვაქვს, მაგრამ მან აჩვენა თავისი საქმიანობით ბოლო წლების განმავლობაში, მათ შორის გირგვლიანის საქმეში, რომ ნამდვილად ძალუძს ესეთი ტიპის თანამდებობის დაკავება. ამიტომ ძალიან დიდი იმედი გვაქვს, რომ სხვა პოლიტიკური ძალებიც, არასამთავრობო ორგანიზაციები შემოგვიერთდებიან ამ ბრძოლაში, რომ ისეთმა ადამიანმა დაიკავოს ეს თანამდებობა, რომელიც ამას მიიყვანს ბოლომდე.
 აქვე მინდა წინასწარ ვთქვა, რომ ვიცი, რომ ამ თემაზე იქნება საუაბრი, რომ აზრი არ აქვს, თუ მას იუსტიციის მინისტრი წარადგენსო. ამაზე იყო დღეს საუბრები და მინდა ავხსნა ჩვენი პოზიცია. ჩვენთვის ამოცანა ამ წუთში არის, რომ მთავარი პროკურორი გახდეს შალვა შავგულიძე და ეს რა პროცედუროთ მოხდება, ამ ეტაპზე დიდი მნიშვნელობა არ აქვს. რაც შეეხება ცალკე იუსტიციის მინისტრს, მის დამოკიდებულებას ამ საკითხისადმი  და მის პოლიტიკურ მომავალს, ცალსახად ხაზი მინდა გავუსვა, რომ რა თქმა უნდა, მე მგონია, რომ იუსტიციის მინისტრი არ უნდა იყოს ამ თანამდებობაზე განსაკუთრებით მას მერე, რაც ამ კრიზისის  დროს შოთაძის გადადგომის მერე პირდაპირ შეაქო შოთაძე, მოუწონა მას საქციელი და ვერანაირი პრობლემა ვერ დაინახა პროკურატურაში, მაშინ, როდესაც პოლიტიკური პასუხისმგებლობა მას ეკისრება. ამიტომ ეს ორი უნდა განავაცალკევოთ ერთმანეთისგან.
- ძალიან დიდი პასუხისმგებლობა ხომ არ აიღო თქვენმა პოლიტიკურმა გუნდმა,  ვინაიდან ძალიან ბევრ კითხვაზე უკვე თქვენ მოგიწევთ პასუხების გაცემა. რას ველოდებით ჩვენ ამ კომისიის მუშაობის დასასრულს?
-რა თქმა უნდა, ეს არის დიდი პასუხისმგებლობა, მაგრამ პარალმენტის წევრობაც დიდი პასუხისმგებლობაა ზოგადად. ეს არის ერთადერთი ინსტრუმენტი, რომელიც პარალმენტს გააჩნია. ამიტომ სხვა პასუხი არ შეიძლება ჰქონდეს პარლამენტის წევრს. თუ პარლამენტის წევრი შეშფოთდა იმით, რაც ხდება, თუ მან გულთან მიიტანა ეს უზარმაზარი ტრაგედია, რომელიც სარალიძეების ოჯახს შეემთხვა, მაშინ პარლამენტის მხრიდან რეაგირება არის სწორედ ეს კომისია. არავის არ უხარია ამნაირ საქმეში მონაწილეობა და ყველას ძალიან კარგად ესმის ეს. მეც მათ შორის და კომისიის სხვა წევრებსაც. მაგრამ ეს ხომ არ არის მთავარი. მთავარი ის არის, რომ ეს ვალდებულება უნდა ავიღოთ და მივიყვანოთ ბოლომდე, რამდენადაც შეგვიძლია. ეს იქნება საკმაოდ რთული პროცესი, მაგრამ მე რაც შემიძლია, რომ ნამდვილად მოსახლეობას შევპირდე, არის ის, რომ ჩვენ ვიმუშავებთ ძალიან ინტენსიურად ყველანაირი დროის დაკარგვის გარეშე. ჩვენ ყველაფერს ვიზავთ, რომ უმოკლეს ვადებში დაიწყოს საქმიანობა  და ყველა ინსტრუმენტი, რაც გაგვაჩნია, იყოს გამოყენებული, რომ ნათელი მოეფენოს ამ საქმეს და კითხვები აღარ დარჩეს. 
ერთი მთავარი მიმართულება, რომელიც ჩვენ გვექნება, არის ის, თუ რა მოხდა პროკურატურაში, რატომ მოხდა ამის მიჩქმალვა, რატომ მოხდა ხელის დაფარება თუ ეს მოხდა, ვის მიერ მოხდა და ეს შედეგი საერთოდ როგორ დადგა - გარდაიცვალა ახალგაზრდა ბიჭი 10-ზე მეტი ჭრილობით და არ გვყავს მკვლელი. ვაპირებთ, რომ ფორსირებულ რეჟიმში ვიმუშავოთ. კანონით გვაქვს 3 თვე. მე მაქვს დიდი იმედი, რომ არანარი სამი თვე არ დაგვჭირდება, ამიტომ ეს ეთერიც მინდა გამოვიყენო და მოვუწოდო, მათ შორის მთავარ პროკურორს მოქმედს ვინც არის, მათ შორის პროკურატურას, იუსტიციის სამინისტროს, ყველა უწყებას, რომელიც ჩართული იყო, შსს-ს, რომ ითანამშრომლოს კომისიასთან სწრაფი ვადების გათვალსწინებით და არა რაღაცა კანონში გათვალისწინებული ბოლო ვადებით. უმოკლეს ვადებში უნდა იყოს თანამშრომლობა, რომ არანაირი პრობლემა არ შეიქმნას მასალებზე წვდომაზე დაკავშირებით, მოწმეებთან დაკავშირებით, იმიტომ, რომ საზოგადოებრივი ინტერესი არის, რომ მალე გაეცეს პასუხები და არა სამი თვის და ოთხი თვის და აგვისტოს ბოლოს და ა.შ. ნამდვილად ვიმუშავებთ საჯარო რეჟიმში, რა თქმა უნდა, საკანონმდებლო შეზღუდვების გათვალისწინებით. რადგას საქმე ეხება არასრულწოვნების მკლელობას, რაღაც ტიპის ინფორმაცია ვერ გასაჯაროვდება, არაკანონიერი არის. თუმცა ამ შეზღუდვების პირობებში ბუნებრივია გვექნება ასევე საჯარო ღონისძიება. თქვენთან და სხვა მედიასაშუალებებთან ვიქნები აბსოლუტურად ღია, რომ არანაირი კითხვები არ დარჩეს. 
-კომისიის შექმნის პროცესში არ აღმოჩნდა პარლამენტი ერთსულოვანი. ნაცმოძრაობამ უარი თქვა კომისიაში შესვლაზე. მათი არგუმენტი არის ის, რომ ხელისუფლების მხრიდან ეს იყო დროის გაწელვის ტექნიკური ხერხი. მათი ეს გადაწყვეტილება არის თუ არა მართებული ამ ვითარებაში? 
-მოკლედ გიპასუხებთ, რომ არ არის მართებული ამ ვითარებაში. მე მოხარული ვიქნებოდი, რომ ნაციონალური მოძრაობა ყოფილიყო ამ კომისიაში ჩვენთან ერთად და გვქონოდა ერთად უმრავლესობა ამ კომისიის ფარგლებში, მაგრამ ეს მათი პოლიტიკური გადაწყვეტილებაა. მე მგონია, რომ არასწორი გადაწყვეტილებაა, მითუმეტეს, რომ თვითონ არიან მრავალ სხვა საქმეში კომისიის შექმნის ინიციატორები, მათ შორის მაჩალიკაშვილის საქმესთან დაკავშირებითაც და სხვა საქმესთან დაკავშირებითაც, ამიტომ წინააღმდეგობრივია მათი ეს გადაწყვეტილება, მაგრამ ეს მათი პოლიტიკური საქმეა. მე არ მინდა, პოლიტიკურ შეფასებებში შევიდე. არ მგონია, რომ კინკლაობა ოპოზიციურ პარტიებს შორის ვინმეს ხელს აძლევდეს გარდა ხელისუფლებისა. ამიტომ კიდევ ერთხელ ვამბობ, კარგი იქნებოდა, თუ ჩაერთვებოდნენ. თუ არ ჩაერთვნენ, ჩვენ მივხედავთ ამ კომისიას და ჩვენ ვიქნებით უმრავლესობაში.
თინა ბოკუჩავა: კომისია უნდა ემსახურებოდეს კონკრეტულ მიზანს. კომისია არ უნდა შეიქმნას იმისთვის, რომ უნდა შეიქმნას. ის არ უნდა იყოს მხოლოდ ქაღალდზე და სამწუხაროდ, განვითარებულმა მოვლენებმა გვიჩვენა, რომ ეს იქნებოდა სრული ფარსი. ბიუროს მიმდინარეობისას დავინახე ჩუგოშვილის და კობახიძის კომუნიკაციით, რომ ისინი აპირებდნენ ამ კომისიის შექმნას იმიტომ, რომ მათ დაინახეს, რომ სჭირდებოდათ ამ კომისიის შექმნა, იმიტომ, რომ მათ უნდა ჰქონოდათ რაიმე მაშველი რგოლი ასეთი მაღალი საზოგადოებრივი ვნებათაღელვის ფონზე და მათ გადაწყვიტეს, რომ დაარწმუნონ ბიძინა ივანიშვილი და გარკვეული ნაწილი „ქართული ოცნებისა“, რომ ამ ეტაპზე ამ კომისიის შექმნა იქნებოდა აუცილებელი და საკმარისი იმისთვის, რომ ჩაეცხროთ საზოგადოებრივი ვნებათაღელვა. მაშინ, როდესაც თავად ზაზა სარალიძე უნდობლობას უცხადებს ამ კომისიას, როდესაც ის აცხადებს, რომ კომისია, რომელშიც იქნება ეკა ბესელია, ვერანაირ ნდობას ვერ გამოიწვევს და ჩვენც ვიხილეთ და საზოგადოებამაც იხილა, ეკა ბესელია როგორ უპირისპირდებოდა ზაზა სარალიძეს და მიუხედავად იმისა, რომ უმტკიცებდა მას, რომ ჩვენ სხვადასხვა მხარეს არ ვდგავართო, რეალურად შეურაცხყოფას აყენებდა შვილმოკლულ მამას პირდაპირ ეთერში. ადამიანი, რომელიც უბედურების გამოყენებაზე მიდიოდა მაშინ, როდესაც ოპოზიციაში იყო და ახლა, როდესაც ხელისუფლებაში არის, შეცვლილი გამომეტყველებით და შეცვლილი გარდერობით რაღაც ცინიკურად გვესაუბრება იმაზე, რომ გამოძიებას უნდა დაველოდოთ. გამოძიებამ და საქართველოს მართლმსაჯულებამ ასეთი გადაწყვეტილება გამოიტანა ზაზა სარალიძესთვის, რომ მისი შვილის მკვლელი ბუნებაში არ არსებობს და დღეს ეკა ბესელია მას პირდაპირ ეთერში ეუბნება, ჯერ დებატებში შედის შვილმოკლულ მამასთან და ეუბნება, რომ იცი რა, პროცესებს უნდა დაველოდოთ და გამოძიებას უნდა დაველოდოთ და ახლა გახარია შეხვდა, კვირიკაშვილი შეხვდა  და თქვეს, რომ თავიდან დავიწყებთ ახლა გამოძიებასო.
-ჩვენ კონკრეტულად ეკა ბესელიაზე არ ვსაუბრობთ. ამ კომისიას ხელმძღვანელობს ოპოზიცია, „ევროპული საქართველო“.
-უმრავლესობით იბარებს ოპოზიცია მხოლოდ ფორმალურად, იმიტომ, რომ მასში ასევე შევლენ სალომე ზურაბიშვილი, რომლის დამოუკიდებლობაზე დარწმუნებული ვარ, რომ არავის ეჭვი არ ეპარება და რომელიც რა თქმა უნდა გაიზიარებს სამთავრობო პოზიციებს. ასევე შევლენ პატრიოტები, რომლის მოტივაციაშიც ძალიან ხშირად გვავქვს საფუძველი, რომ ასევე შევიტანოთ ეჭვი.
-უმცირესობა ხომ უმრავლესობით არის?
-ფორმალურად „პატრიოტებიც“ არიან ოპოზიციაში, ასე რომ გვინდა-არ გვინდა, მართული ხელისუფლებიდან...
-„ევროპულ საქართველოს“ 9 წევრი ჰყავს, როგორ შეიძლება იყოს ფორმალური?
-მეორე არის ის ფაქტორი, რომ ზაზა სარალიძე თავად ითხოვს, რომ 10 რიცხვამდე მოხდეს იმ ადამიანების გამოვლენა, რომელიც არა მხოლოდ ჩართული იყვნენ მისი შვილის უშუალო მკვლელობაში, ასევე ადამიანები, რომელბიც ხელს აფარებდნენ ამ დანაშაულს. აქ საუბარია მირზა სუბელინზე, მიხეილ კალანდიაზე, ზვიად ფხაკაძეზე, გუგუშვილზე, ანუ იმ ადამიანებზე, რომლებიც არა მხოლოდ მკვლელობაში იყვნენ გარეულები. აქ საუბარია ასევე მაღალი  თანამდებობის პირებზე. ვინმეს იმის ილუზია აქვს, რომ 10 რიცხვამდე ეს საპარლამენტო კომისია შეიქმნება, შემდეგ დაიბარებს თუნდაც მირზა სუბელიანს, მისცემს მას პასუხისგებაში, უფრო სწორად დააყენებს მისი პასუხისგების საკითხს, გადასცემს მისი პასუხისგებაში მიცემის საკითხს პროკურატურას და შემდეგ პროკურატურა, რომლის ახალ ხელმძღვანელსაც ისევ და ისევ შეარჩევს წულუკიანი, რომელსაც დაკარგული აქვს მთლიანი საზოგადოებრივი ნდობა და მას არ ენდობა არც ოპოზიცია, არც არასამთავრობო სექტორი. ეს არის მინისტრი, რომელიც პირდაპირ  აფარებს ხელს მკლელებს, მინისტრი, რომელიც  კლანურ მმართველობას განამტკიცებს საქართველოს მართლმსაჯულებაში და ეს მინისტრი იქნება მთავარი პროკურორის შეჩევაში ჩაბმული და ეს პროკურატურა რეალურად პასუხისგებაში მისცემს იმ ადამიანებს, რომელიც მე ჩამოვთვალე, მათ შორის მირზა სუბელიანს? მირზა სუბელიანს, რომელსაც არ წირავს ბიძინა ივანიშვილი? დაუფიქრებლად გაწირა შოთაძე, საკენკად გადმოუგდო ადამიანებს და ფიქრობდა, რომ ამით ჩააქრობდა ვნებათაღელვას.
-მთავარი პროკურორი როდესაც პოსტს ტოვებს, ეს საკენკია? 
-დიახ, იმიტომ, რომ აქ მთელი სისტემა მოქმდებდა, რომ მოხდარიყო ამ დანაშაულის დაფარვა და რაც მთავარია, მოქმედებდა მირზა სუბელიანი, რომლის მთავარი ფასი ბიძინა ივანიშვილისთვის დგინდება იმით, რომ ის ფლობს ვანო მერაბიშვილის საკნიდან გაყვანის კადრებს. 
-მირზა სუბელიანმა უარჰყო ეს ინფორმაცია.
-რა თქმა უნდა, უარჰყო. აბა გამოვა და გამოაცხადებს, გავიყვანეთ საკნიდან და მე მაქვს ეს კადრები და ჩემმა სიმმარმა ეს კადრები თურქეთში გადაიტანაო? კომისიასთანაც უარჰყოფს ამას.
როდესაც შოთაძე მისი გადაყენებიდან 1 საათით ადრე გამოდიოდა და ცინიკურად გვეუბენოდა, რომ ლოზანას საექსპერტო ბიურო ჩაერთვება ამ საქმეში და საერთაშორისო ექსპერტები ჩაერთვებიანო, აუცილებლად უნდა დავაზუსტო, რომ ეს სამივე საერთაშორისო ექსპერტი არიან ადამიანები, რომლებიც ივანიშვილმა დაიქირავა და ბიუჯეტიდან, ანუ ქართველი ხალხის ჯიბიდან ამოღებული ფულით გადაუხადა მათ 4 მილიონი ლარი, ბოლო რამდენიმე წლის მანძილზე, რომ მათ შეეკერათ საქმეები სააკაშვილის წინააღმდეგ. ადამიანები, იქნება ეს ბესელია თუ კვირიკაშვილი თუ წულუკიანი თუ გომელაური, რომლებიც გვეუბნებიან, არ მოხდეს ამ პროცესის პოლიტიზებაო, ქირაობენ საერთაშორისო ექსპერტებს, რომლებიც მათ უშუალოდ თავიანთი პოლიტიკური ოპონენტის წინააღმდეგ საქმეების შესაკერად დაიქირავეს და მათ სთავაზობენ ამას, შვილმოკლულ მამას, გესმით ალბათ, რამხელა ცინიზმია ამ ყველაფერში
- რატომ არ გსურთ, დადგინდეს სიმართლე არა აქციის, არამედ კომისიის ფარგლებში, სადაც ყველა ბერკეტი ოპოზიციის ხელშია? თქვენ თუ შეხვიდოდით, კიდევ უფრო მეტნი იქნებოდით.
-მე თქვენ გთავაზობთ ძალიან გულწრფელ ჩემ აზრს და ასეთია ჩემი მეგობრების და კოლეგების აზრი, რომ ჩვენ უბრალოდ სკეპტიკურად ვართ განწყობილი და არ გვგონია, რომ ამ კომისიას ხელისუფლება მისცემს შესაძლებლობას, დაადგინოს სიმართლე. რა თქმა უნდა, მათ მე მხოლლოდ წარმატებას ვუსუვებ და მხოლოდ გამეხარდება, იქ თუ დიახ, დაიკითხება კალანდია, სუბელიანი, ფხაკაძე, დანარჩენები, რომლებმაც გასცეს დაკვეთა, რომ დანგრეულიყო ფარდული, სადაც ეს მკვლელობა მოხდა, რის გამოც შემდგომ რეალურად შეუძლებელი გახდა ზომების აღება და სიმართლის დადგენა შეუძლებელი გახდა. რა თქმა უნდა, მე მხოლოდ გამეხარდება, თუ ამ ფორმატში შესაძლებელი გახდება რაიმე სიმართლის პოვნა შვილმოკლული მამისთვის, იმიტომ, რომ მისი სიმართლისთვის ვდგავართ ჩვენ ქუჩაში, მაგრამ ასევე ვიბრძვით მაჩალიკაშვილის მამის სიმართლისთვის, რომელსაც სახლში შეუვარდნენ, შვილი დაუხვრიტეს და შემდგომ თქვეს, რომ ბავშვი, ანუ 19 წლის ახალგაზრდა ტერორისტიაო ხო. ეხლა ჩვენ მოვისმინეთ ამ ადამიანის განცხადება, რომელმაც თქვა, რომ რა თქმა უნდა, ჩემ შვილს ვერაფერი და აღარაფერი გააცოცხლებსო, მაგრამ ჩემთვის უფრო დიდი ტკივილი და უფრო დიდი შეურაცხყოფა ის არისო, რომ დღეს საქართველოს ხელისუფლება მოდის და მეუბნება, რომ ჩემი შვილი ტერორისტიაო, ნაცვლად იმისა, რომ აღიარონ, რომ მოხდა ძალიან მძიმე შეცდომა და ძალიან მძიმე დანაშაულიო. რეალურად ეს პროცესები დაიწყო იმ უსამართლობით, რასაც შეასკდა ზაზა სარალიძე. ის თავიდან ამბობდა და სხვათაშორის მაჩალიკაშვილიც, რომ საერთოდ არაფერი საერთო პოლიტიკურ პარტიებთან და პოლიტიკურ პროცესთან არ უნდოდა, მაგრამ იძულებულნი გახდნენ, ეს ყველაფერი ქუჩაში გამოეტანათ, მათ შორის პოლიტიკური პარტიები დაეყენებინათ გვერდზე ხო? და დღესდღეობით ყოველგვარი პოლიტიკური პარტიული კუთვნილება არის მეორეხარისხოვანი და მეასეხარისხოვანი. დღეს ჩვენი მთავარი კუთვნილება უნდა იყოს საქართველო, რომელსაც სჭირდება სიმართლე და სამართლიანობა.
-ფაქტია, რომ იყო ჯაჭვური პროცესი, როდესაც გადადგა მთავარი პროკურორი, ხელისუფლების მხრიდან გადაიდგა კონკრეტული ნაბიჯები, ოპოზიციას ჩააბარა ის საგამოძიებო კომისია. თქვენი პარტიის ლიდერი ამბობს, რომ ერთადერთი გადარჩენა ქვეყნის არის რევოლუციური გზა და სცენარი ხელისუფლების შესაცვლელად. 
-არ ვიცი, რას გულისხმობთ. იქნებ განმარტოთ.
-მოხდა თქვენი გუნდის ლუსტრაცია, რომ ყველაფერს აკეთებთ ხელისუფლების რევოლუციური გზით შეცვლაზე და რეალურად არა არჩვენების გზით. ყოველთვის ამბობს მიხეილ სააკაშვილი, რომ ერთადერთი გზა არის რევოლუცია და სწორედ ეს იყო თავის დროზე, როდესაც ენმ გაიყო და ის ნაწილი, რომელიც არჩევნების გზით ითხოვდა  ხელისუფლების შეცვლას, დღეს არის „ევროპული საქართველო“. 
-ეხლა თქვენ ძალიან სხვა მიმართულებით მიგყავთ ეს დისკუსია, იმიტომ, რომ მიხეილ სააკაშვილი ამბობს ხოლმე, რომ დემოკრატიული არჩევნების გზით ბიძინა ივანიშვილის წასვლა ფაქტობრივად შეუძლებელია და დიახ, ასეა, იმიტომ, რომ დემოკრატიულ არჩევენებს ბიძინა ივანიშვილი არ ატარებს აპრიორი. აპრიორი დემოკრატიულ არჩევნებს არ ატარებს, ხო? იმიტომ, რომ ის აყალბებს არჩევნებს რეალურად მათ შორის წულუკიანის გამოყენებით და სხვათაშორის, სწორედ იმიტომ არის, რომ ასეთი მაღალი ფასი აქვს წულუკიანს და სწორედ იმიტომ არის, რომ მას ასე მარტივად ვერ წირავს ბიძინა ივანიშვილი, როგორც გაწირა შოთაძე, როდესაც ნახა, რომ რამდენიმე ათასი ადამიანი გამოვიდა პროკურატურასთან და როდესაც ნახა, ვნებათაღელვა ძალიან მაღალი იყო, გაჩერებას არ აპირებდა შვილმოკლული მამა და... 
-რომელმა საერთაშორისო ორგანიზაციამ გვითხრა, რომ ბოლო დროს არჩევნები გაყალბდა?
-არ აპირებდა, შეგუებოდა იმ სასამართლო გადაწყვეტილებას, რომელიც მას ეუბნებოდა, რომ შენი შვილის მკვლელი არ არსებობსო. მაშინვე გაწირა შოთაძე, მაგრამ ჩვენ ვხედავთ, რომ დღემდე არ წირავს ის თეა წეულუკიანს. მისი გადაყენებაც არის ხო მოთხოვნა, აქ მოთხოვნა რაღაც პერსონალიებზე კი არ არის, რომ ვიღაცას ვიღაც მოსწონს ან არ მოსწონს. საქმე იმაშია, რომ ეს ადამიანები გარეული არიან ამ დანაშაულში.
-მე ვდილობ, დავაზუსტო, რეალურად თქვენი პოლიტიკური მომავალი რაზე გადის, რევოლუციურ გზაზე თუ ეს არის არჩევნები? თქვენ საკენკს უწოდებთ, როდესაც მთავარი პროკურორი ტოვებს პოსტს, მიუხედავად იმისა, რომ ძალიან ბევრი პრობლემა იყო წინა ხელისუფლების დროს, თუმცა ადეიშვილი მაშინდელ ხელისუფლებას არ გაუწირავს.
- ეხლა მართლა ეს ხომ პროცესია, რომელიც რა თქმა უნდა გასცდა ამ ერთ უსამართლობას და ამ ერთ უბედურებას და ამ მკვლელობის დაფარვას გასცდა უკვე ხო? თვითონ ბატონმა ზაზამ თქვა ინგა გრიგოლიასთან, რომ უამრავი დედა, მამა, ოჯახის წევრი მასთანაც მიდის პერსონალურად და უყვება იმ უსამართლობას, რომელსაც შეასკდნენ ისინი და მე პირადად, როდესაც პროკურატურასთან ვიდექი, არა როგორც პოლიტიკოსი, არამედ ერთი ჩვეულებრივი მოქალაქე, რომელსაც ჰყავს შვილი, რომელიც რამდენიმე წელიწადში უნდა გავუშვა სკოლაში და მინდა, რომ საჯარო სკოლაში გავუშვა, განსხვავებით მაღალჩინოსნებისგან, რომლებიც დიახაც, კერძო სკოლებში ატარებენ თავიანთ ბავშვებს და იქ რაღაც უფრო უსაფრთხოდ გრძძნობენ თავს და შეიძლება სულაც არ აღელვებთ ის, როგორ ეშინიათ მშობლებს თავიანთი შვილების სკოლებში გაშვება. საერთოდ რისთვის ვართ პოლიტიკოსები, ხო? - რომ ავსახოთ საზოგადოებრივი ვნებები, ნება, ინტერესი.
-საზოგადოების ნება არის, რასაც ენმ ითხოვდა რუსთაველის გამზირზე?
-არის, სიმართლის პოვნა და იმ ადამიანების დასჯა, ვინც იყვნენ ჩართული.  
-და სწორედ ამ სიმართლის დასადგენად იდგმება კონკრეტული ნაბიჯები.
-კონკრეტული ნაბიჯები უნდა გადაიდგას 10 რიცხვამდე. ეს არის დიახ, მოთხოვნა იმის, რომ დასჯილი იყვნენ ის ადმიანები, რომლებიც ამ დანაშაულის დაფარვაში მონაწილეობდნენ და ეხლა კომისია, რომელიც უბრალოდ, კიდევ ერთხელ ვიმეორებ, 
-იქნებ გეცადათ კომისიის წევრობა და შემდეგ გაგეკეთებინათ მსგავსი განცხადებები? ნებისმიერ დროს დატოვებდით, ხო ესეა?
-იქ არიან ოპოზიციის წარმომადგენლები. მათ გადაწყვიტეს, რომ ეს გზა აირჩიონ. ჩვენ გადავწყვიტეთ, რომ ის გზა ავირჩიოთ, რომელიც მართებულად მიგვაჩნია, რომელიც არ იქნება მაშველი რგოლის გადაგდება ხელისუფლებისთვის, რომელიც არის უფრო ეფექტური გზა, რომ იპოვონ სიმართლე შვილმოკლულმა მამაებმა. კომისია შეიქმნა - ეს ხომ სისტემას არ ცვლის, ეს ხომ არ ცვლის იმ ფაქტს, რომ წულუკიანი ისევ იქ არის, გომელაური ისევ იქ არის, გოგაშვილი ისევ იქ არის, რომ მირაზა სუბელიანი, რომლის ერთადერთი ფასი არის ის, რომ ის იმ ფარულ ჩანაწერებს ინახავს, რომლისაც ეშინია ბიძინა ივანიშვილს. ეს ადამიანი ფარული ჩანაწერებით მოვიდა ხელისუფლებაში და მას უკიდურესად ეშინია ფარული ჩანაწერების, ამიტომ აფარებს ხელს მირზა სუბელიანს და ამიტომ მისთვის აბსოლუტურად სულერთია ის მოთხოვნები, რასაც ზაზა სარალიძეს და თემირლან მაჩალიკაშვილის მამას აქვთ. 
-----------------------------------------------
არჩილ თალაკვაძე: 6 თვის განმავლობაში მიმდინარეობდა გამოძიება. ჩვენ ველოდებოდით სასამართლოს გადაწყვეტილებას, რადგან სასამართლოს გადაწყვეტილებაში და პროცესში ჩარევის უფლება მანამდე პრაქტიკულად არავის ჰქონდა და არ იქნებოდა გამართლებული. როგორც კი სასამართლომ მიიღო გადაწყვეტილება და ჩვენ ყველამ და საზოგადოებამ დაინახა, რომ მართლმსაჯულება ამ საქმეზე ბოლომდე არ არის აღსრულებული, რჩება კითხვის ნიშნები საქმესთან დაკავშირებით, იმავე დღეს მივიღეთ პრინციპული გადაწყვეტილებები: შევქმენით საპარლამენტო-საგამოძიებო კომისია და მთავარმა პროკურორმა მიიღო გადაწყვეტილება თანამდებობის დატოვების შესახებ. ეხლა რაც შეეხება ნაციონალურ მოძრაობას, დაუკვირდით, რა მოხდა. ნაციონალური მოძრაობა უბრალოდ თვალში ნაცარს აყრის ეხლა საზოგადოებას. მე ვუსმენდი თინას საუბარს, მან თქვა, რომ აქვს ძალიან ბევრი შეკითხვა, რომ გამოძიება უნდა ჩატარდეს ობიექტურად. თუ აქვს ძალიან ბევრი შეკითხვა, ამის საუკეთესო საშუალება იყო კომისიაში მონაწილეობის მიღება, მაგრამ დაუკვირდით, რა გააკეთა ნაციონალურმა მოძრაობამ. პარლამენტის ბიუროს სხდომაზე, სანამ დაწყებული ჯერ არ იყო მსჯელობა კომისიის შექმნასთან დაკავშირებით და საზოგადოებამ არ იცოდა საპარლამენტო უმრავლესობის გადაწყვეტილების შესახებ, ბატონი რომან გოცირიძე გამოვიდა ძალიან ხმამაღალი სიტყვით და თქვა, რომ აუცილებლად უნდა შეიქმნას კომისია, ბოლომდე უნდა გამოვიძიოთ ეს საქმეო და მოითხოვა კომისიის შექმნა. როგორც კი ჩვენმა გუნდმა დააფიქსირა თავისი პრინციპული პოზიცია და თქვა, რომ დიახ, ჩვენ შევქმნით საპარლამენტო კომისიას, სადაც უმრავლესობაში იქნება უმცირესობა და მზად ვართ, ყველა შეკითხვაზე გავცეთ პასუხები, ვიმუშავოთ ერთად გამჭვირვალედ, ნახევარი საათის განმავლობაში იგივე ნაციონალური მოძრაობა გამოვიდა და თქვა, რომ კომისიის შექმნას აზრი არ აქვს, ხელისუფლება ცდილობს ამით პროცესის გაჭიანურებას და ა.შ. მათ სრულიად უპასუხისმგებლოდ ნახევარი საათის განმავლობაში შეცვალეს თავისი პოზიცია.
-ფორმალურია კომისია - ასეთი იყო თქვენი ოპონენტის შეფასება ცოტა ხნის წინ.
-ფორმალური რას ნიშნავს? აბა, არაფორმალური რა არის მათთვის, ქუჩის აქციები და სახელმწიფო გადატრიალების მოთხოვნა? თუ ვერ გავიგე, რა ხდება. მოდით, ქუჩაში რაც ხდება, ის მოვლენები შევაფასოთ. ჩვენთვის გასაგებია სარალიძის ოჯახის პროტესტი, მათი დიდი გულისტკივილი. შვილმკვდარ ოჯახებს ჩვენ თავიდანვე ვუთხარით, რომ ხელისუფლება და ეს ოჯახები, მათი ინტერესი არის ერთი და იგივე. ჩვენ ყველას გვინდა, ამ საქმეზე მართლმსაჯულება განხორციელდეს ბოლომდე და სრულყოფილად. ეხლა დაუკვირდით - როდესაც დაიწყო აქციები, მოთხოვნა ბატონი სარალიძის და ოჯახების იყო სამართლიანობის ბოლომდე მიყვანა და აღსრულება და როდესაც დაინახა ნაციონალურმა მოძრაობამ, რომ ადამიანების პროტესტი არის ქუჩაში, რა გააკეთეს მათ? მოვიდნენ და თვალსა და ხელს შუა სარალიძეს და საზოგადოების იმ ნაწილს, რომელიც გულწრფელად იყო ამ საქმესთან დაკავშირებით აღშფოთებული, ფაქტიურად შეუცვალეს და გადაუკეთეს მოთხოვნები და ორი დღის შემდეგ ჩვენ უკვე დავინახეთ, რომ სამართლიანობის მოთხოვნის შემდეგ მთავარი მოთხოვნები იყო უკვე, რომ უნდა გადადგეს ხელისუფლება, ქვეყანაში უნდა ჩამოიშალოს მთავრობა, ჩამოიშალოს სასამართლო, ჩამოვშალოთ პროკურატურა, მხოლოდ დაშალზე და ნგრევაზე იყო მოთხოვნები ბოლო სამი დღის განმავლობაში. ამ ხალხს მართლა ჰგონია, რომ საზოგადოებას სახელმწიფოს დაშლა უნდა და ყველაფრის თავიდან დაწყება უნდა? მართლა სჯერათ, რომ იქ ნაციონალურ მოძრაობას უჭერდა ვინმე მხარს? მე ვფიქრობ, თვითონ ძალიან კარგად იციან, რომ ეს საზოგადოება ნაციონალური მოძრაობის უკან კი არ იდგა და ნაციონალური მოძრაობის მოთხოვნებს კი არ უჭერს მხარს, ეს საზოგადოება იყო გამოსული კითხვებით და ამ კითხვებზე ჩვენ გავაკეთებთ ყველაფერს, რომ პასუხები იყოს გაცემული.
-არის თუ არა საპარლამენტო კომისია ამ სიტუაციიდან ერთ-ერთი გამოსავალი და რა მოლოდინები გაქვთ საგამოძიებო კომისიისგან?
-ჩვენ გვქონდა კონსულტაციები ოპოზიციასთან, უმცირესობასთან. მივიღეთ პრინციპული გადაწყვეტილება, რაც კიდევ ერთხელ აჩვენებს, რომ ჩვენი პოლიტიკური ნება არის, ამ საქმეზე მართლმსაჯულება განხორციელდეს ბოლომდე და ყველა შეკითხვა, რომელიც რჩება საზოგადოებას, მოიხსნას. მივიღეთ გადაწყვეტილება, რომ უმცირესობა იქნება უმრავლესობაში, თავმჯდომარესაც ისინი დაასახელებენ და ამ მოცემულობით გამორიცხულია, რომ იქ სახელისუფლებო გუნდის წარმომადგენლებმა რაიმე ტიპის ზემოქმედება მოვახდინოთ პროცესზე, გარდა იმისა, რომ ჩვენც ყველაფერს გავაკეთებთ, რათა ამ საქმეზე ობიექტური ჭეშმარიტება დადგეს. ქ-ნი თინა საუბრობდა კონკრეტულ სახელებსა და გვარებზე, საუბრობდა ქალბატონ თეა წულუკიანზე. მე პირდაპირ გეუბნებით, რომ რასაც ეს ადამიანები აკეთებენ, ეს არის მიზანმიმართული, დაგეგმილი მოქმედებები. მათ ძალიან კარგად იციან, რომ პროკურორის შერჩევის პროცესი არის კანონმდებლობით დარეგულირებული. პროცესში არ მონაწილეობს მხოლოდ იუსტიციის სამინისტრო. მონაწილეობს საპროკურორო საბჭო, მთავრობა, პარლამენტი და მონაწილეობენ საზოგადოებრივი ჯგუფები, არასამთავრობო სექტორი და აკადემიური სექტორი. შესაბამისად, როდესაც ჩვენ დღეს განცხადებები ვნახეთ ქალბატონ თეა წულუკიანთან დაკავშირებით და ეს ნაწილები საერთოდ ნახსენები არ არის, რა უნდა ვიფიქროთ ამის შემდეგ? უნდა ვიფიქროთ ის, რომ ამ ადამიანებს აქვთ ჩამოყალიბებული მიზანი და ამოცანა, რომ მას შემდეგ, რაც ჩაატარეს ქუჩაში აქციები და მთავარი მოთხოვნა იყო ხელისუფლების ჩამოშლა და სისტემის დანგრევა, დღეს უკვე დაიწყეს საუბარი თეა წულუკიანის გადადგომაზე. ამიტომ, როდესაც ვსაუბრობთ გადადგომასთან დაკავშირებით, პირდაპირ უნდა  ითქვას, რომ პროკურორის შერჩევის პროცესში მონაწილეობს არა მხოლოდ მინისტრი, იუსტიციის სამინისტრო, არამედ მონაწილეობს ასევე საპროკურორო საბჭო, სამოქალაქო საზოგადოება, საქართველოს მთავრობა და პარლამენტი. თუ შეკითხვები იქნება კანდიდატთან დაკავშირებით, თუ ვინმეს სურს საკუთარი კანდიდატის დასახელება, აქ არის პროცესი, გახსნილია პროცესი, მოვიდნენ, დაასახელონ, დაასაბუთონ და ჩვენ მზად ვართ პარლამენტშიც, მთავრობაც მზადაა, რომ ამასთან დაკავშირებით იმსჯელოს. 
მოთხოვნები სამართლიანობისთვის პრაქტიკულად გადაიზარდა ჩამოშლის, სისტემის დანგრევის და იმ ცვლილელებების მოთხოვნით, რომელიც უკვე სუფთა პოლიტიკური მოთხოვნებია და კონკრეტულ სისხლის სამართლის საქმეზე ვერანაირად ვერ იქნება ეს მოთხოვნები. ამიტომ გამოჩნდა, რომ ეს პროცესი რამდენიმე დღით ხელში ჩაიგდო ნაციონალურმა მოძრაობამ და მასთან აფილირებულმა ოპოზიციურმა ლიდერებმა. დასრულდა გუშინ ეს პროცესი. ყველაფერი ჩადგა სამართლებრივ და პოლიტიკურ ფორმატებში და კალაპოტში. ჩვენ მზად ვართ, ყველა მექანიზმი გამოვიყენოთ ამისთვის. რაც შეეხება სუბელიანს, აქაც პირადად მე მიმაჩნია უკვე, რა ინფორმაციასაც ვხედავ, რა განცხადებებსაც ვუსმენ, მიმაჩნია, რომ ამ ადამიანთან მიმართებაშიც საზოგადოება გარკვეულწილად შეცდომაში შეჰყავთ ოპოზიციურ ლიდერებს და რატომ - იმიტომ, რომ იმ ადამიანებს შორის, ვინც ჩვენებები მისცეს ამ საქმეზე და ასეთი არის სულ 5-6 ადამიანი, ვისი ჩვენებებითაც ეს საქმე გაიხსნა, ამ ადამიანებს შორის ორი არის ბატონი სუბელიანის ოჯახის წევრები. შესაბამისად, იმ ლოგიკის დალაგება, რომ სუბელიანი ხელს აფარებდა და ხელს უშლიდა და აყალბებდა გარემოებებს და დაბორკა გამოძიების პროცესი, ფიცი მწამს, ბოლო მაკვირვებს, რადგან ბოლო ის იყო, რომ სუბელიანის ოჯახის წევრებმა მისცეს ჩვენებები. იმ 5 ადამიანს შორის სწორედ ორი არის მისი ოჯახის წევრები და რა ჩვენებები მისცეს, ეგეც საინტერესოა, რადგან არის ჩვენებები, რომლებიც შენ სასარგებლოდ შეიძლება, მუშაობდეს, მაგრამ ამ შემთხვევაში ამ ადამიანებმა ისეთი ჩვენებები მისცეს, რომლებიც მათ წინააღმდეგაც არის გამოყენებული და მათაც აკისრებს პასუხისმგებლობას და აქედან გამომდინარე, ჩვენ საქმეს გავეცნობით და ამაზე დეტალურად გიპასუხებთ. თვითონ განაცხადა ბატონმა სუბელიანმა, რომ მოვა და ითანამშრომლებს კომისიასთან, ჩვენ გვექნება კითხვები და ის გასცემს კომისიის შეკითხვებს პასუხს და უფრო დეტალურად მერე შევაფასებთ. მაგრამ რაზეც თინა საუბრობდა, ელემენტარულად ლოგიკურად არ არის გამართული ეს მსჯელობა. 
-დღეს არასამთავრობოების ნაწილმა განაცხადა, რომ არ მიიღებენ მთავარი პროკურორის შერჩევის პროცესში მონაწილეობას, რადგან არ ენდობიან იუსტიციის მინისტრს. თქვენ წულუკიანზე ისაუბრეთ, მაგრამ როგორ მიმდინარეობს მთავარი პროკურორის კანდიდატურის შერჩევის პროცესი? საპარლამენტო ოპოზიციის ნაწილს ჰყავს თავისი კანდიდატურა. ხელისუფლებას ჰყავს უკვე კანდიდატი, რომელზეც შესაძლოა, დადოს ფსონი და გააცნოს საზოგადოებას უახლოეს პერიოდში? 
-ეს ის შემთხვევაა, როდესაც არც თეა წულუკიანი და არც ხელისუფლება არ ითხოვს, რომ ჩვენ გვენდეთ და ჩვენ მოგაწვდით კარგ კანდიდატურას. სადმე ნახეთ ეგეთი განცხადება, რომ თეა წულუკიანი ითხოვს ნდობას სამოქალაქო სექტორისგან და საზოგადოებისგან? თეა წულუკიანი ამბობს იმას, რასაც ამბობს კანონი და კანონი ამბობს შემდეგს, რომ მთავარი პროკურორის შერჩევის პროცესი არის ასეთი: იუსტიციის სამინისტრო, საპროკურორო საბჭო, სამოქალაქო საზოგადოება, აკადემიური სექტორი და ინტერესთა ჯგუფები ჩართული, საქართველოს მთავრობა და განხილვა და დამტკიცება პარლამენტში. ეს ის შემთხვევაა, როდესაც ჩვენ ნდობას კი არ ვითხოვთ ვინმესგან, ვითხოვთ ჩართულობას და მონაწილეობას. ვინც მზად არის, რომ ამ პროცესში პასუხსიმგებლობა აიღოს და მე ვიცი, რომ არასამთავრობო სექტორს შეუძლია პასუხისმგებლობის აღება, უნდა ჩაერთოს პროცეში, უნდა მიიღოს მონაწილეობა და თავისი წვლილი და როლი ამ პროცეში უნდა შეასრულოს. სხვანაირად მე ვერ წარმომიდგენია, როგორ შეიძლება ჩვენ შევარჩიოთ ისეთი კანდიდატი, ვისაც ექნება საზოგადოების ნდობა და ვისშიც დარწმუნებული ვიქნებით, რომ პროფესიონალიზმის ნიშნით არის შერჩეული. პროცესის სანდოობას ვუზრუნველყოფთ არა იმით, ვინ ვის ენდობა ამ პროცესში, არამედ იმით, თუ ჩავერთვებით და მონაწილეობას მივიღებთ ამ პროცესში. კომისიის მიმართაც ნდობა იქედან კი არ გამომდინარეობს, ამ კომისიას რამდენად შეუძლია საქმის გამოძიება თუ არა. ნდობა იქედან გამომდინარეობს, რომ ამ კომისიაში მონაწილეობს ოპოზიციაც და ეს ქმნის ნდობას. თუ ერთი ჯგუფი იტყვის, რომ მე არ მინდა მონაწილეობა, მეორე ჯგუფი იტყვის, მე არ მინდა მონაწილეობა, მაშინ ბუნებრივია, სანდოობას ვეღარ მოითხოვენ, რადგან თვითონ ემიჯნებიან პროცესს, სადაც სანდოობა თვითონვე უნდა შექმნან. 

